
Тўпаланг дарёси Ҳисор тоғларининг 
денгиз сатҳидан 3800 метр баландликда 
жойлашган Ҳазрати Султон массивида-
ги қор ва музликлардан бошланади, қор 
(умумий сувнинг 65 фоизи), ёмғир (3 фо-
изи), муз (6 фоизи) ва ерости (26 фоизи) 
сувларидан тў йи нади. Ўз оқими бўйлаб 
ўнларча кичик дарёлар, сойлар булоқлар 
ҳисобига сув ҳажмини ошириб боради. 
Дарёнинг тоғли зонасидаги воҳаси тор, 
кўз илғамас даражада кичик. Зарчоб қиш-
лоғидан бош ланувчи кайири яққол кўзга 
ташланади ва унинг воҳаси 150-200 метр, 
текисликка – Сариосиё қиш лоғига етгани-
да 2 километр гача боради. Дарёнинг сув 
сарфи унинг тўйинишига қараб ўзгаради. 
Тўпалангнинг суви эрта баҳордан ёзгача 

кўпаяди, кейин секин-аста камая бошлай-
ди. Январь ойида дарёнинг суви секундига 
11,5 метр кубни ташкил этса, июнь ойида, 
яъни дарё тош ган даврида суви секунди-
га 144 метр кубга етади. Дарёнинг ўртача 
йиллик сув сарфи секундига 52,5 метр 
кубга тенг.

Серсув ва тез оқар бу дарё бежиз Тўпа-
ланг, деб номланмаган. Уни бебош ва сар-
каш дарё деб атайдилар. Чунки баланд 
тоғлардан бошланиши унинг тор даралар-
дан катта тезликда шиддат билан оқишини 
таъминлайди.

Ўтган асрнинг саксонинчи йиллари ўр-
тасигача айни баҳор ойларида дарёнинг 
суви тошиб дарахтларни қўпориб, харсанг 
тошлар ҳамда кўприк ларни оқизиб, тўпа-

ЭЛ БАҲРАМАНД БЎЛАДИ
Тўпаланг сув омборининг зилол суви Сурхондарё вилоятининг жами 

ўн иккита туман ва шаҳарларига етиб боради ва ундан воҳанинг 1,7 

миллион нафар аҳолиси баҳраманд бўлади.

Aввало, Тўпаланг дарёси хусусида қисқача маълумот бериб ўтсак. Бу 

дарё серсув ва тез оқар бўлиб, Сурхондарё дарёсининг ўнг ирмоғи сана-

лади. Дарёнинг узунлиги 124 километр. Ҳавзаси 5217 квадрат километр, 

сув йиғадиган майдони 2200 квадрат километр.

ланг қилиб юборар, халқ хўжалигига зиён 
етказарди. Дарё суви шаштини қайтариш, 
экинлар ва йўлларга зиён етказишининг 
олдини олиш мақсадида ташкилотлар, 
корхоналар, хўжаликлар ойлаб техника ва 
одамларни сафарбар этиб, сув емириб кет-
маслиги учун сепоялар, тош лардан тўғон-
лар барпо этишарди.

Ниҳоят, 1982 йили дарё суви шиддати-
ни сўндириш ва бир жойда жамлаш мақ-
садида Тўпаланг сув омбори қурилишига 
киришилди. Сиғими 500 миллион метр куб 
сув омборидаги об-ҳаётдан шу пайтгача 
икки мақсадда, яъни айни ёз ойлари “Ҳа-
зорбоғ” ва “Оққапчиғай” каналлларига сув 
очилиб, воҳанинг 100 минг гектардан зиёд 
экинзорларини суғориш ҳамда “Зарчоб-1”, 
“Зарчоб-2” гидроэлектростанцияларида 
энергия ҳосил қилиш учун фойдаланиб ке-
линаётганди.

Aйтиш керакки, Тўпаланг дарёсининг 
суви ниҳоятда тиниқ ва зилол, шу билан 
бирга жуда совуқ. Дарёдан ариқ ва канал-
ларга оқиб келаётган сувга саратоннинг 
айни жазирама иссиғида чўмилишга туш-
ган киши беш дақиқадан ортиқ бардош 
беролмайди.

Дунёда энг ноёб ҳисобланган гулмоҳи 
(форел) балиқлари лойқа ва илиқ сувли 
дарёларда яшай олмайди. Фақат ўта со-
вуқ, тиниқ ва зилол сувларда кўпаяди. 
Тўпаланг дарёсининг юқори қисмида фо-
рел балиқларини кўп учратиш мумкин. Бу 
эса, дарё сувининг ниҳоятда зилол ва соф-
лигидан далолатдир.

Президентимизнинг 2021 йил 1-2 июнь 
кунлари Сурхондарёга ташрифи чоғида 
ичимлик суви муаммоси кўтарилган эди. 
Юртбошимиз мутасаддиларга “Сурхон-
дарё вилояти аҳолисининг ичимлик сув 
таъминотини Тўпаланг сув омбори ман-
балари ҳисобига яхшилаш” лойи ҳасини 
амалга ошириш бў йи ча топшириқ бер-
ганди. Шундан сўнг дастлаб объектнинг 
техник иқтисодий ҳисоблари, 
лойиҳа ишлари олиб борилди. 

Уйимга шоир келди. Меҳмоннинг 
шашти  пастроқ эди. Сабабини сўрадим.

– Бир воқеанинг таъсиридан ҳеч чиқиб 
кетолмаяпман, – деди у. – Биласиз, бир 
нималар ёзиб юраман. Ёзганларимни ту-
манимиздаги таниқли ижодкорга кўрсат-
дим. “Ёмонмас, ёзавер” деди. Кейин газе-
таларга жўнатдим. Кўп ўтмай шеърларим 
чоп этилди, айримлари тўпламларга ҳам 
киритилди. Бир-иккита шеърим қўшиқ бўл-
ди-ю, адабий давраларга таклиф этадиган 
бўлишди. Ҳатто вилоят телевидениесида 
чиқишлар қилдим. Ўзимга ишончим орт-
ди. Дўстларимнинг маслаҳати билан китоб 
чиқардим, бир мактабда тақдимоти ҳам 
бўлиб ўтди. Тарғиботчилар бош бўлиб чек-
ка мактабларнинг ижодкор ўқувчиларини 
олиб келишди. Ўз қишлоғимдаги мактаб-
дан ҳеч ким келмади. Бехабар қолишган-
дир, деб мактаб кутубхонасига китоб совға 
қилгани бордим. Директор хушламайроқ 
қарши олди. Тўртта китобга дастхат ёзиб, 
узатдим.

– Хўш, шоир бобо, – деди у, – китобла-
рингизга қанча тўлашим керак?

– Ҳеч қанча. Мактаб кутубхоналарига 
текин тарқатаман.

– Нега бундай қилаяпсиз? 
– Саховатли кишилар ўз эли учун кўп-

риклар қураяпти, маҳаллаларни обод қи-

лаяпти. Уларнинг олдида бу арзимас нар-
са-ку?!

Директор мени тушунди, чоғи, мактаб 
кутубхонасига эргаштириб борди. Кутуб-
хонада беш-ўнта дарслик ва уч-тўртта ти-
тилиб кетган бадиий китобдан бошқа ҳеч 
нарса йўқ эди.

– Газета-журналларга обуна бўлганми-
сизлар?

Кутубхона мудираси директорга қара-
ди.

– Бошни оғритиб нима қиламиз, ўқув-
чилар дарсликларни ёлчитиб ўқимайди-ку, 
газета-журналга бало борми?! – деди у.

– Муаллимлар-чи?
Бу саволим жавобсиз қолди. Ўжарли-

гим тутди, юқори синф ўқувчиларини бир 
соатга тўплаб беришини сўрадим. Дирек-
тор мени маънавият ишлари бўйича ўрин-
босарига  топшириб,  ўзи қаёққадир жўнаб 
қолди.  

Тадбирни бошқараётган адабиёт му-
аллими негадир мени ўқувчиларга шоир 
эмас, ёзувчи деб таништирди. Унинг 
хатосини тузатдим-да, бисотимдаги энг 
сара шеърларимдан ўқидим. Кейин ўз 
болалигим, адабиётга қандай кириб кел-
ганим ҳақида сўзлаб, ораларингда шеър, 
ҳикоя ё эртак ёзадиганлар борми, деб 
сўрадим.

– Мен шеър ёзаман, – деди новчароқ 
бола, – ёзганларимни устозга кўрсатган-
дим, “Бошимни оғритма, ундан кўра си-
гир-қўйларингни боқ!” деди. Яна бир синф-
дошим момосидан эшитган эртакларни 
ёзиб юради. 

Англадимки, болалар адабиётга бе-
фарқ эмас, аммо устозлари...

– Мактабингизда ижодий-маданий 
ишлар бўйича тарғиботчи борми? 

– Бор, – деди маънавиятчи, – директо-
римизнинг келини. Ҳозир туғуруқ таътили-
да. Мутахассислиги  тикувчи... 

Барисига тушундим. Сўнг ижодкор 
ўқувчиларга ёзганларини уйимга олиб бо-
ришларини тайинладим. Кеча машқларини 
ташлаб кетишди. Шунақа гаплар...

– Хўш, биздан нима хизмат? – сўрадим 
меҳмондан.

Шоир таҳрир қилинган шеърларни 
узатди.

– Компьютерда кўчириб, таҳририятлар-
га жўнатсангиз, балки чоп этишар...

– Албатта, – далда бердим унга. 
Шоирнинг юз-кўзларидан ўз ишидан 

мамнунлиги кўриниб турарди.

Ўролбой ҚОБИЛ,

Ўзбекистон Ёзувчилар уюшмаси 

аъзоси

МУҲОКАМА УЧУН МАВЗУ

МАКТАБГА  ШОИР КЕЛДИ...

Кечага ёзувчи ва шоирлар, адабиётшунос олимлар, адабиёт 
мухлислари таклиф этилди.

Тадбир аввалида Ўзбекистон халқ ёзувчиси Муҳаммад Али 
ҳаёти, фаолияти ва ижодига бағишланган ҳужжатли фильм на-
мойиш этилди.

Ўзбекистон Ёзувчилар уюшмаси раиси, халқ шоири Сиро-
жиддин Саййид, адабиётшунос олим Адҳамбек Алимбеков ва 
бошқалар ижод аҳлига яратилган шароитлар, ёши улуғ адиб ва 
шоирлар асарларини тарғиб этиш, уларга эҳтиром кўрсатишда-
ги ибратли ишлар хусусида сўз юритдилар.

– Истеъдодга, ижодкорликка кўпинча улуғвор йўқотишлар 
эвазига эришилади, – деди Ўзбекистон Ёзувчилар уюшмаси 
раиси, халқ шоири Сирожиддин Саййид. – Бу жиҳатлар атоқли 
адиб Муҳаммад Али ижодида ҳам ўз ифодасини топган. Бир 
қатор ёш ижодкорлар ўз даврида унинг асарларидан илҳом-
лангани эътиборлидир.

– Муҳаммад Али ижодида адабиётнинг барча жанрлари-
даги асарларни кўриш мумкин, – деди адабиётшунос олим 
Адҳамбек Алимбеков. – Унинг миллий тарихимизга эътибори 
диққатга сазовор. Муҳаммад Али “Машраб” достонини ёз-
ганида адабиётимизда Ойбек домланинг Машрабга бағиш-
ланган достонидан бошқа асар йўқ эди. Кейинчалик бу достон-
дан “Сарбадорлар” романи юзага келган. Адиб Амир Темур, 
Машраб, Дукчи Эшон, Абдулла Авлоний ва бошқа кўп лаб тари-
хий сиймолар ҳақида ўз фикрини асарлари орқали айта олди. 
Адабиёт дарғалари Муҳаммад Али ҳақида ажойиб фикр ларни 
билдирганлар.

Маълумотларга кўра, Муҳаммад Али 1942 йил 1 мартда 
Андижон вилоятининг Бўз туманида туғилган. Москвадаги 
Горький номидаги Адабиёт институтини тугатган. “Фазода-
ги ҳислар”, “Шафақ”, “Оталар юрти”, “Достонлар”, “Оқ нур”, 
“Илҳом париси”, “Сен бир гулсан”, “Она дуоси” ва бошқа шеъ-
рий китоблар муаллифидир. Унинг қирқдан ортиқ китоби чоп 
этилган. 

Адиб ижодида “Машраб”, “Гумбаздаги нур”, “Бешгул”, 
“Ошиқлар эртаги” достонлари, “Боқий дунё” шеърий романи 
салмоқли ўрин эгаллайди. “Сарбадорлар” роман-дилогияси, 

“Улуғ салтанат” эпопеяси – 
“Жаҳонгир Мирзо”, “Умар-
шайх Мирзо”, “Мироншоҳ 
Мирзо”, “Шоҳрух Мирзо”, 
“Абадий соғинчлар”, “Улуғ-
бек Мирзонинг сўнг ги куни”, 
“Мас пошшо ва Ойпарчин”, 
“Ҳиндиёна афсона”, “Навоий 
ва Бойқаро” каби асарлари 
адиб ижодининг чўққиси са-
налади.

Ёзувчининг “Ўз-ўзингни 
анг лаб ет”, “Ҳақиқатдан че-
кинма, тарих!”, “Амир Темур 
чамани”, “Амир Темур ва 
Йилдирим Боязид”, “Тарих сабоқларидан хулосалар чиқариб 

яшайлик” номли эсселари, “Ошиқ бўлмай, Ҳақ дийдорин 
кўрса бўлмас”, “Мен кўрган Америка”, “Замондошим пор-
третига чизгилар” каби пуб лицистик китоблари ўқувчилар 
томонидан қизғин кутиб олинди. Ёзувчи “Танланган асар-
лари”нинг ҳозиргача 3 жилди босилиб чиқди. Халқимиз 
тарихий илдизларини ўрганишга оид “Клеопат ра” тари-
хий романи 2022 йилда нашр этилди. 

Адиб ижодида бадиий таржима етакчи ўринни эгал-
лайди. Қадимги ҳинд эпоси “Рамаяна” (1978), қорақал-
поқ эпослари “Шаҳриёр” (1977), “Маспошшо” (1985) каби 
асарларни ўзбек тилига ўгирган. Шунингдек, Ҳоқоний, 
Бёрнс, Шиллер, Байрон, Пушкин, Лермонтов, Махтумқу-
ли, Бердақ, Абай, Тагор, Ҳамзатов асарларидан намуна-
лар ҳам Муҳаммад Али томонидан ўзбек тилига ўгирил-
ган. 

Ижодкорнинг асарлари кўплаб тилларга таржима 
қилинган. Муҳаммад Алининг ўзбек адабиёти равнақига 

қўшган ҳиссаси ҳукуматимиз томонидан муносиб тақдирланди. 
Унга 1992 йил “Ўзбекистон халқ ёзувчиси” фахрий унвони бе-
рилди. Адиб “Меҳнат шуҳрати”, “Эл-юрт ҳурмати” орденлари 
билан мукофотланган. “Шаҳриёр” эпоси таржимаси учун Бер-
дақ номидаги Қорақалпоғистон Республикаси Давлат муко-
фоти берилди. Адиб “Улуғ салтанат” тарихий учун Ўзбекистон 
Республикаси Давлат мукофотига сазовор бўлган.

– Шундай эътибор ва эъзоз учун халқимга, Президенти-
мизга ташаккур изҳор этаман ва таъзим қиламан, – деди кеча 
якунида Ўзбекистон халқ ёзувчиси Муҳаммад Али. – Дунёда 
ўхшаши йўқ тарихимиз бор. Биринчи ва иккинчи Ренессансга 
асос бўлган бу ўтмиш жуда ҳашаматли, муҳташам тарих. Энди 
биз, ижодкорлар Президентимиз раҳбарлигида Учинчи Ренес-
сансга тамал тошини қўймоқдамиз. Улуғ ўзбек халқининг бир 
ушоғи эканимдан, халқим билан бир сафдалигимдан чексиз 
фахрланаман. 

Тадбирда адиб асарлари акс этган спектакллардан лавҳа-
лар намойиш этилди. Шеърлар, куй-қўшиқлар янгради.

Назокат УСМОНОВА,

ЎзА мухбири

АДАБИЙ КЕЧА

ТАРИХ БИЛАН СИРЛАШГАН АДИБ
Ўзбек Миллий академик драма театрида Ўзбекистон халқ ёзувчиси Муҳаммад Али таваллудининг 80 йил-

лигига бағишланган адабий-маърифий кеча ўтказилди.

ХОРАЗМ. Вилоят бўлими томонидан Урганч давлат универ-
ситетида Ўзбекистон халқ шоири Омон Матжон ҳаёти ва ижодига 
бағишланган маънавий-маърифий тадбир ўтказилди. Бўлим бош 
мутахассиси Болтабой Бекматов талабаларга ўз хотираларидан 
сўзлаб берди. Шоирнинг ҳаёти ва ижод йўли ҳақида видео лавҳа-
лар намойиш қилинди. 

СИРДАРЁ. Вилоят бўлимида Ўзбекистонда хизмат кўрсатган 
қишлоқ хўжалиги ходими, адиб ва шоир Худоёр Латиповнинг 
“Мен яратган боғлар” китоби тақдимоти бўлиб ўтди. Ўзбекистон 
Ёзувчилар уюшмаси Сирдарё вилояти бўлими раҳбари Ҳаётхон 
Ортиқбоева, уюшма аъзоси Равшан Маҳмудов ва бошқалар ки-
тобдан жой олган  қизиқарли ҳикоя ва шеърларнинг бадиий хусу-
сиятлари ҳақида тўхталди. 

ФАРҒОНА. Каримберди  Рўзибоев ва Шавкат Акбаров ўз хо-
надонларини саодат манзилига – “Оилавий болалар уйи”га ай-
лантиришган.  Бу оилаларда 13 нафар миллатга мансуб ўғил-қиз-
лар тарбияланмоқда. Вилоят бўлими ва вилоят Миллий гвардия 
бошқармаси  вакиллари ушбу хонадонларда тарбияланаётганлар 

билан дилдан суҳбат қуришди. Болалар кутубхоналарига 150 
номдаги бадиий китоб тақдим этилди.

СУРХОНДАРЁ. Беназир Муҳаммад (Зариф Султоний) 1972 
йилда Сурхон воҳасининг Сариосиё туманида туғилган. Тошкент 
давлат университети (ҳозирги ЎзМУ)нинг журналистика факуль-
тетида таҳсил олган. Ёзувчилар уюшмаси ходимлари Ш.Отаму-
род ҳамда Я.Фаёз Сариосиё туманида истиқомат қилаётган шоир 
хонадонида бўлиб, унга Ўзбекистон Ёзувчилар уюшмасининг аъ-
золик билети ва махсус совғалар топширишди. 

САМАРҚАНД. Самарқанд тиббиёт институтида “Ўзбекистон 
келажаги ёшлар қўлида!” шиори остида маънавий-маърифий 
тадбир бўлиб ўтди.  Тадбирда иштирок этган вилоят бўлими бош 
мутахассиси Зуҳрабегим Эшонқулова, Самарқанд Олимпия заҳи-
ралари коллежининг самбо бўйича бош мураббийси Ўктам Ҳай-
даров ва бошқалар ёшлар маънавиятини юксалтириш ҳамда беш 
муҳим ташаббус доирасида амалга оширилаётган ишлар ҳақида 
гапирдилар.

Эркин ҲОЖИМУҲАММАД

ЎЗБЕКИСТОН ЁЗУВЧИЛАР УЮШМАСИНИНГ 

ВИЛОЯТ БЎЛИМЛАРИДА

2022 йил – Инсон қадрини улуғлаш ва фаол маҳалла йили

Ўзбекистон сув хўжалиги вазирлиги 
ҳузуридаги Ирригация ва сув муаммола-
ри илмий-тадқиқот институти олимлари 
Тўпаланг сув омборидаги сув ҳолатини ва 
таркибини ўрганиш жараёнида экологик 
тоза, ичишга яроқли ҳамда таркиб жиҳат-
дан инсон организми учун фойдали мине-
ралларга бой ҳамда қаттиқлик даражаси 4 
фоиздан ошмайди, деган хулоса берган.

Ўтган йилнинг августида қурилиши 
бошланган лойиҳани 2023 йилгача босқич-
ма-босқич амалга ошириб якунлаш кўзда 
тутилган. Унга кўра, Тўпаланг сув омбо-
ридаги сув вилоятнинг Сариосиё, Узун, 
Денов, Олтинсой, Шўрчи, Қумқўрғон, 
Жарқўрғон, Термиз, Бандихон, Қи-
зириқ, Aнгор туманлари ва Термиз 
шаҳрига металл қувурлар орқали 
тортиб борилади ҳамда минераллар-
га бой соф об-ҳаётдан 1,7 миллион 
нафар аҳоли баҳраманд бўлади.

Республика “Гидропроект” акци-
онерлик жамияти томонидан тайёр-
ланган лойиҳанинг умумий қиймати 
138 миллион AҚШ долларига тенг. 
Aсосий буюртмачи “Ўзсувтаъминот” 
акционерлик жамияти, бош пудрат-
чи “To‘palang HPD Platinum” МЧЖ 
бўлиб, бошқа бир қатор ташкилотлар 
билан ҳамкорликда қурилиш-монтаж 
ишларини бажаришаяпти. Лойиҳа 
доирасида сув омборидан Термиз 
шаҳригача 386,1 километр узунликда ме-
талл қувурлар ётқизиб борилади. Шунинг 
158,2 километри магистрал қувурлар бўл-
са, ундан 12 та туман ва шаҳарнинг сув 
таъминлаш тармоқларигача 227,9 кило-
метр узунликда ички қувурлар ётқизилади. 
Мутахассисларнинг айтишича, туманлар 
марказидаги узеллардан қишлоқлардаги 
хонадонларга кичик қувурлар тортиш учун 
Франциянинг CUEZ компанияси вакиллари 
ҳамкорлик қилиш таклифи билан чиққан. 
Лойиҳада белгиланган ишлар тўлиқ якун-
лангач, қувурлар орқали истеъмолчиларга 
секундига 200 минг метр куб тоза сув етка-
зиб берилади.

Лойиҳа доирасида 10 та туманнинг 
режалаштирилган манзилида ҳажми 1 

минг, 10 минг ва 20 минг метр кубдан 
иборат сув йиғиш иншоот (резервуар)лари 
барпо этилади. Бундан ташқари, Шўрчи 
ва Қумқўрғон туманлари оралиғида сув 
босимини камайтириш иншооти барпо қи-
линади.

Бунёдкорлар ҳозиргача жами 55,4 ки-
лометр, жумладан, 41,3 километр узунлик-
да асосий магистрал ҳамда 14,1 километр 
ички қувурларни ётқизишди. Хусусан, 
Сариосиё тумани ҳудудида магистрал ва 
ички қувурлар ётқизиш ниҳоясига етказил-
ди, Денов тумани ҳудудида бу жараён 90 
фоизга адо этилди. Иш сифатига алоҳида 
эътибор бериб, тезкорлик билан меҳнат 
қилаётган бунёдкорлар белгиланган режа 

бўйича йил охиригача Шўрчи туманигача 
бўлган жами 88,1 километр масофада, 
жумладан, 51 километр магистрал металл 
қувурларни, 37,1 километр узунликда ички 
металл сув қувурларини ётқизишни тугал-
лашади.

Режалаштирилган объектларда иш тўх-
тамаслиги учун арматура, цемент ва бошқа 
зарур хомашёлар етарли. Россиянинг “За-
гор труба заводи” ҳамда “Тошкент труба 
заводи”дан 120 километр масофага етади-
ган, қалинлиги 10 миллиметрли сифатли 
металл қувурлар келтирилган. 17,4 минг 
метр куб бетонлаштириш, 1,63 миллион 
метр куб ер қазиш, 1840 тонна арматура 
пайвандлаш ишлари бажарилди.

Aйни пайтда қурувчилар қувурларни 

тортиш баробарида замонавий сув тақсим-
лаш ва сиғими 200 минг метр куб бўлган 
сув тозалаш иншоотларини барпо этиш 
билан банд. Сув омборидан келадиган сув, 
аввало, сув тозалаш иншоотига қу йи лади. 
Бир неча жараёнда филтрланади, хлорла-
нади, тиндирилади, қум ва чўкиндилардан 
тозаланади, сўнг магис трал қувурларга 
тақсимланади. Шуни алоҳида эътироф 
этиш керакки, Тўпаланг сув омборидан сув 
тепаликдан тушиб келгани учун уни ҳай-
дашга  ҳеч қандай воситалар талаб этил-
майди. Сув табиий босим туфайли барча 
ҳудудга тенг етиб боради. Сув тозалаш ва 
тақсимлаш иншоотларида бугунгача 10,4 
минг метр куб ҳажмда бетонлаштириш 

ишлари амалга 
оширилган. Тупроқ 
ишлари деярли 
ниҳоясига етка-
зилди. 910 тонна 
арматура пайванд-
ланди. Шунингдек, 
Сариосиё тумани 
ҳудудида 2 та, би-
ровининг сиғими 
1 минг метр куб, 
иккинчисиники 10 
минг метр кубли 
иншоот қурилиб, 
Денов тумани ҳу-
дудида сиғими 20 
минг метр кубли 
сув сақлаш ҳавза-

сини барпо этиш ишлари давом этмоқда.
– Иш кўлами жуда катта. Aйниқса, 

магист рал сув қувурларини йўл кесишма-
лари, кўп риклар, каналлар, айрим бинолар 
остидан ўтказиш машаққатли кечаяпти, – 
дейди лойи ҳа ишлаб чиқариш бўлими етак-
чи муҳандиси Ҳусен Шарипов. – Магист рал 
йўлларда юк ва йўловчи автомашиналар 
қатновига халақит бермаслик мақсадида 
баъзида тунда ҳам ишлашга тўғри кела-
япти.

Қурувчилар сув қувурларини тор-
тишда сифатга алоҳида эътибор қаратиб, 
харажатларни кўпайтирмаслик чорала-
рини ҳам излашаяпти. Масалан, йўл ке-
сишмалари, кўп риклар, канал ва бошқа 
суғориш тармоқлари, коммуникация 

объектлари остидан ўтказилаётган ме-
талл қувурлар устидан техника, айниқса, 
юк машиналари ўтганда қувурларга зиён 
етиши мумкин. Шунинг учун қурувчилар 
узоқни ўйлаб қувурларнинг йўллар, кў-
приклар остидан ўтказилаётганларининг 
чидамлилигини ошириш мақсадида усти-
га қоплама қувур кийдиришаяпти. Уларни 
металл дан ўзлари ясашмоқда. Aгар қувур 
устига кийдириладиган қоплама қувур за-
водда тайёрланиб, вагонга ортилса, нари 
борса бир вагонга 4 таси жойлашади. Те-
мир йўл харажати қиммат. Шунинг учун 
бир вагонга 65 тоннагача қоплама тру-
ба ясаладиган металл лист келтирилиб, 
МЧЖнинг цехида 25 нафар пайвандлов-
чи уста қопламали қувур тайёрламоқда. 
Бу эса, харажатларни камайтираяпти. 
Лойиҳани амалга оширишда пудратчи 
ташкилотларнинг 300 та турли русумдаги 
техника ва механизмлари сафарбар қи-
линган. 700 нафар пайвандловчи, бетон-
чи, ҳайдовчи, инженер-техник ходимнинг 
ҳар бири иш сифати учун курашмоқда. 
Хусусан, оғир юк крани бош қарувчиси Ис-
лом Мамаражабов ҳамда Пўлат Қалқонов, 
Камол Муҳаммадиев, Бобур Қурбонов 
бошлиқ бетончилар ва пайванд ловчилар 
бригадалари аъзолари бош қаларга ўрнак 
бўлишаяпти. Ҳар бир объектда ишчилар 
овқатланиши, дам олиши, ювиниши учун 
шароитлар муҳайё қилинган. Маош дан 
ташқари мукофотлар билан рағбатланти-
рилаётган ишчилар йил охиригача белги-
ланган режага қўшимча яна 20 километр 
узунликда сув қувурларини ётқизишни 
режалаштирган ҳолда ҳамжиҳатликда 
меҳнат қилмоқдалар.

Хуллас, Тўпаланг дарёси пайдо бўлга-
нидан бери қанча сувлар оқиб, Амударёга 
бориб қу йил ди. Собиқ шўро замонининг 
“халқпарвар” раҳбарлари ҳам дарёнинг 
зилол сувидан элни баҳраманд қилиш 
ҳақида заррача қайғурмаган эди. Фақат-
гина мустақиллик даврига келиб, Прези-
дентимиз ташаббуси билан бошланган 
лойиҳа якунлангач, Тўпаланг дарёсининг 
зилол суви минглаб аҳоли хонадонига ки-
риб боради, айниқса, воҳанинг жанубий 
минтақаси аҳолисининг тоза ичимлик су-
видан баҳраманд бўлишдек азалий орзуси 
рўёбга чиқади.

Усмонали НОРМАТОВ

ЭЛ БАҲРАМАНД БЎЛАДИ
Давоми, бошланиши 1-саҳифада

Айни пайтда мамлакатимизда юздан ортиқ музейлар фа-
олият юритаётган бўлса-да, улар орасида “Ўзбекистон кино 
санъати музейи”нинг ўрни алоҳидадир. Бу йил ташкил этилга-
нига 50 йил бўлган мазкур музей кино санъати тарихи, соҳанинг 
ривожланиш босқичлари ва бугунги кундаги фаолияти ҳақидаги 
маълумотларни ўзида жамлаб бормоқда. Айниқса, сўнгги йил-
ларда музейда ташкилий ва моддий жиҳатдан анча ўзгариш лар 
амалга оширилди. Музей директори, фалсафа фанлари номзо-
ди Гулнора МУХТОРОВА билан суҳбатимизда илк савол музей-
нинг ташкил топиши ва шаклланиши ҳақида бўлди.  

– Ўзбекистон кино санъати музейига 1972 йил 29 февралда 
асос солинган. Мақсад – ўзбек киносининг шаклланиши ва та-
раққиёт тарихини кенг ёритиш ҳамда кино санъатининг ижодий 
ва техник ютуқларини, кашфиётларини оммага намойиш этиш. 
Музей фондидан ўзбек киносининг юзага келиши, хусусан, овоз-
сиз ва овозли фильмлар суратга олинган давр ҳақидаги маълу-
мотлар, тарихий ва биографик фильмлар, мультипликацион, 
ҳужжатли ва мустақил ишланган кинофильмлар жой олган. 

Музей дастлаб “Ўзбекфильм” ҳудудида жойлашган лабо-
ратория биносида архив сифатида фаолият олиб борган. 1984 
йили “Киночилар уйи”нинг янги биносига кўчириб келтирилган 
ҳамда архив сифатида фаолиятини давом эттирган. 2005 йили 
ушбу бинонинг иккинчи қаватида “Ўзбекис тон кино санъати 

давлат музейи”нинг илк экспозицион зали очилган. “Киночи-
лар уйи” бузилиши муносабати билан музей дастлаб Алишер 
 Навоий номидаги киносарой ертўласига, 2019 йилнинг ноябрь 
ойида эса “Ўзбеккино” Миллий агентлиги биносининг иккин-
чи қаватига вақтинчалик кўчирилди. Музейимиз ҳар қандай 
шароит да ҳам маҳаллий ва хорижлик ташриф буюрувчиларга 
намунали хизмат кўрсатиб келмоқда. 2021 йили музейимиз 
Алишер Навоий номидаги киносарой (ҳозирги “Киночилар уйи”) 
биносига қайта кўчирилди. Ҳозирга қадар киносарой биноси 
биринчи кириш йўлагининг икки тарафига бутун йўлак бўйлаб 
экспозицион зал сифатида жойлаштирилган. Замон талабига 
жавоб берадиган мазкур зал ташриф буюрувчиларда катта та-
ассурот қолдирмоқда. 2022 йили яна икки янги павильон ишга 
тушди. Бинонинг иккинчи қаватида “Хотира” зали ташкил этил-
ган бўлиб, бу ерда ўзбек киносининг асосчилари  ва арбоблари 
ҳақидаги маълумотлар, фотосуратлар жамланган. Катта залга 
кириш ҳудудида Президентимиз томонидан қайтадан тикланган 
Тошкент Халқаро кинофестивалининг тарихига оид экспозиция 
зали барпо этилди. Шуни алоҳида таъкидлаш жоизки, музей 
экспозицион залларига қўйилган барча ашёлар ва коллекция-
лар асл нусхада, айримлари эса ягона нусхададир.

— Айтинг-чи, ҳозирги кунда музейда қанча экспонат 

сақланмоқда? 

– Ҳозир музейнинг архив фондида 50 мингдан ортиқ экспо-
нат бўлиб, улардан 5 мингдан ортиғи экспозициядан ўрин олган. 
Уларда ўзбек киноси ташкил топган давр, яъни 1924 йилдан то 
бугунгача бўлган тараққиёт босқичлари акс этган. Экспонатлар 
орасида ноёб фотосуратлар, бадиий фильмлардан олинган фо-
тонегативлар, фильмни суратга олиш жараёнларидаги фотосу-
ратлар, эсдалик совғалари ва медаллар, фильм сценарийлари, 
эскизлар, афиша ва тарихий либослар, бутафор буюмлар ва 
кўплаб совринлар бор. Шунингдек, музей фондидан ўтган аср-
нинг 40 – 50 йилларида фойдаланилган киноаппаратлар ҳам 
жой олган. Анимацион фильмларга бағиш ланган экспонатлар 
учун алоҳида бурчак ташкил этилган. Ўзбек киносининг ноёб 
дурдоналари – “Алишер Навоий”, “Икки дил достони”, “Ўтган 
кунлар”, “Фурқат”, “Мафтунингман” каби севимли кинофильм-
лар сценарийларининг асл нусхалари музейи мизнинг қиммат-
ли экспонатларидир. 

— Музейда ташриф буюрувчиларга қандай хизмат-

лар кўрсатилади?  

– Музейимизда йиллик иш режаси асосида ҳар йили кино-
арбоблар хотирасига бағишлаб ижодий учрашувлар, “Устоз ва 
шогирд” анъанаси асосида давра суҳбатлари ташкиллаштири-
лади. Музей томонидан кўрсатиладиган барча хизматлар бепул 
бўлиб, ташриф буюрувчилар кино санъати тарихи билан боғлиқ 
ҳар қандай саволга жавоб олишлари мумкин. Архивдаги ноёб 
ҳужжатлар, сурат ва материаллар касбий йўналишда таълим 
олаётган талабалар ва барча хоҳловчиларга реферат, илмий 
ишлар, диплом ишлари учун бепул тақдим этилади. Кино та-
рихига оид телевидениеда ёритиладиган барча кўрсатувлар ва 
теледастурлар учун музей фони ва ҳудудидан фойланишга им-
коният яратиб берилади. 

Йил давомида музей ташкил этилганининг эллик йиллиги 
муносабати билан кўп лаб ижодий учрашувлар, хотира кечала-
ри ва турли тадбирлар ўтказилди. Шундай тадбирларда соҳада 
фаолият юритаётган мутахассислар, хусусан, ёшларни фаол 
бўлишга чорлаб қолардик. 

— Музей фаолиятини ривожлантириш борасидаги 

режалар билан ўртоқлашсангиз.

– Энг асосий режа – музей учун алоҳида бинога эга бўлиш. 
Бу масала бўйича Кинематография агентлиги раҳбарияти ва 
бошқа тегишли ташкилотларга таклифларимизни берганмиз. 
Музейда яна бошқа ўзгаришлар қилиш ҳам режамизда бор.  

Икки йилдан бери ўтказиб келинаётган қайта тикланган 
халқаро Тошкент кинофестивалига ташриф буюрган хорижлик 
меҳмонлар музейимиз ҳақида ижобий фикр билдираётгани 
бизни қувонтиради. Бинобарин, музейимиз фаолиятини халқа-
ро миқёсга олиб чиқишни мақсад қилиб қўйганмиз. Энг муҳи-
ми, ёшларнинг музейга қизиқишларини кучайтириш ҳамда бу 
даргоҳни жаҳондаги энг етук замонавий музейлар қаторидан 
жой олишига ҳамда дунё музейлари билан ҳамкорликни йўлга 
қўйишга эришишдир. 

Дилфуза ТУРДИБОЕВА 

суҳбатлашди. 

КИНО МУЗЕЙИ — 
ДАВР КЎЗГУСИ

Музейлар ўтмиш ва бугунги кунни бирлаштириб турувчи маънавий кўприк вазифасини ўтовчи мас-

канлардир. Қайси йўналишда бўлишидан қатъий назар, музейга ташриф буюрган инсон соҳанинг ўтми-

шига саёҳат қилгандек бўлади. 

Бу ҳужжат қанчалик мукаммал бўлса, унга амал қилинса, жамият 
ривожланади, халқ эса орзу ва мақсадларига эришади. 

Шу жиҳатдан қомус инсон қадрини ва унинг келажакка бўлган 
ишончини мустаҳкамловчи юқори ҳужжат ҳисобланади. 

Узоққа бормай, жорий йилга назар ташласак, “Инсон қадрини 
улуғлаш ва фаол маҳалла йили”да ўтказилган хайрли ва самарали 
тадбирлар ўтказилди. Унда халқимизнинг келажакка ишончини яна-
да мустаҳкамлаш баробарида мавжуд муаммолар ечимини топиш 
бўйича ҳам кўплаб амалий ишлар қилинди. 

Жаҳондаги сиёсий жараёнлар жуда мураккаб кечаётган таҳли-
кали даврда Ўзбекистонимиздаги тинч ва осуда ҳаёт таъминлана-
ётганининг ўзи аслида катта ютуқ. Бу барқарорлик эса барчамизга, 
халқимизнинг ўзаро баҳамжиҳат яшашига боғлиқ. 

Тўғри, ҳаёт давом этар экан, жамиятда камчиликлар бўлиши та-
биий ҳол. Буларга барҳам бериш учун эса уларни танқид қилиш учун 
Конституциямизда акс этган сўз эркинлиги ҳуқуқидан фойдалани-
шимиз мумкин. 

Аммо, бу ҳуқуқ замирида бошқа шахснинг эркинлиги ёки 
ҳуқуқларига таҳдид қилиш, ўзгаларнинг шаъни ёки қадр-қиммати-
ни камситишга асло йўл қўймаслик кераклигини ёддан чиқармас-
лик зарур. 

Бунда жисмоний ва юридик шахслар, бир сўз билан айтганда, 
халқ ва давлат органлари ўртасидаги ижтимоий муносабатлар қо-
нунларда белгилаган тартиб-таомилларга тўлиқ мос бўлиши даркор. 

Низоли масалалар мустақиллиги Конституция билан таъмин-
ланган суд томонидан холислик асосида ҳеч кимга ён бермасдан 
ҳақиқат ва адолат тарозисида ўлчаниб, тенглик ва холислик 
принципидан оғишмасдан ҳал қилиниши айни муддаодир. 

Умуман олганда, қомус асосида қабул қилинган қонунларнинг 
ижросини таъминлашда “шахс–жамият–давлат” принципига  қатъий 
амал қилиш зарур. Бу Ўзбекистонимизнинг янада ривожланиши 
учун жуда муҳим бўлиб, буларга ҳар бир инсон, ёшу қари ўз ҳис-
сасини қўшса, жамиятда демократик қадриятлар қарор топади ва 
ижтимоий адолатга асосланган очиқ фуқаролик жамияти тўлиқ бўй 
кўрсатади. 

Мавжуда РАЖАБОВА, 

профессор, юридик фанлар доктори. 

ЎзА 

8 ДЕКАБРЬ – ЎЗБЕКИСТОН РЕСПУБЛИКАСИ
КОНСТИТУЦИЯСИ ҚАБУЛ ҚИЛИНГАН КУН

Конституция — халқнинг қадриятлари, мақсад ва ин-

тилишлари, ҳуқуқлари, манфаатлари ҳамда мажбури-

ятлари акс этган бош ҳужжат ҳисобланади.

КЕЛАЖАККА 
БЎЛГАН ИШОНЧНИ 

МУСТАҲКАМЛОВЧИ ҲУЖЖАТ

ОЗАРБАЙЖОНДА 
КИТОБ ТАҚДИМОТИ

Озарбайжон ўзининг қадим тарихи, 
адабиёти ва маданияти, гўзал табиати,  
Кас пий денгизи соҳилларида жойлашган-
лиги билан мафтункорлик касб этиб ту-
ради. Ҳазрат Алишер Навоийнинг устози, 
илк «Хамса» достонини яратган Низомий 

Ганжавий туғилган Ватан – қадим туркий 
юрт сифатида ҳамиша жилвакор диёрдир.

2022 йил ноябрь ойида Самарқандда 
бўлиб ўтган Туркий давлатлар ташкилотига 
аъзо давлатлар раҳбарларининг самми-
тида Ўзбекистон-Озарбайжон алоқалари 
мус таҳкамлиги ва мақсадлар муштаракли-
ги яна бир бор маълум бўлди ва бу муноса-
батлар адабий жараёнлар ривожига ҳам ўз 
таъсирини кўрсатади.

Яқинда Ўзбекистон ва Қорақалпоғистон 
Ёзувчилар уюшмаси аъзоси, шоир, журна-
лист Ўлмасбек Хўжаев Озарбайжоннинг Боку 
шаҳрида ижодий сафарда бўлиб қайтди.

У Боку давлат университети кутубхона-
чилик ва ахборот технологиялари факуль-
тетида, А.Карим номидаги Шимғоят ижод 
уйида учрашув ва мушоирада қатнашди.

Шунингдек, Озарбайжон Миллий фан-
лар академия си электрон залида Ўзбекис-
тон ва Қорақалпоғистон Ёзувчилар уюшма-
си аъзоси Ўлмасбек Хўжаевнинг “Низомий 
Ганжавий ва Алишер Навоий асарларида 
коммуникациявийлик хусусиятлар талқини” 
номли китобининг тақдимоти ўтказилди.

Унда Озарбайжон Миллий фанлар ака-
демияси доктор ва профессорлари маъру-
залар қилди.

Тақдимот якунида Ўлмасбек Хўжаевга 
Озарбайжон Миллий фанлар академия-
си номидан «Низомий Ганжавий ҳаёти ва 
ижоди» номли китобни профессор Ализо-
да Асқарли совға қилди.

Шунингдек Озарбайжон Миллий фан-
лар академия си низомийшунослик шўъ-
баси тарафидан Низомий Ганжавийнинг 
“Хамса”си таркибига кирувчи достон китоб-
лари ҳамда Сайид Имомиддин Насимий ва 
Фузулийнинг девонларини совға қилди.

Ўлмасбек Хўжаев Ганжа шаҳрига бо-

риб, улуғ мутафаккир-шайх Низомий Ган-
жавийнинг қабрини ва Имомзода зиёрат-
гоҳини зиёрат қилди. Низомий Ганжавий 
номидаги музейда бўлди.

Сўнг Ганжа ҳудудий маданият идораси 
марказий кутубхонаси йиғилишлар зали-

да китоб тақдимоти ўтказилди. Тадбирни 
Ганжа ҳудудий маданият идораси раис 
маслаҳатчиси Роҳиб Ҳусайинов очди ва 
олиб борди. Тақдимотда Озарбайжон Ёзув-
чилар уюшмасининг Ганжа бўлими раҳбари 
Хазонгул Ҳусайинова, шоир Аламзар Ализо-
да ва Фозил Санон, адиблар Инқилоб Исоқ, 
Имом Жамилли, Мушфиқ Муҳаррамов, 
Олмаз Юсуф қизи, Озарбайжон Миллий 
фанлар академияси Ганжа бўлими катта 
илмий ходими, филология фанлари номзо-
ди Алимухтор Мухторов, кутубхона фахрий 
ишчиси Фарида Қадимова китоб ҳақида ва 
шоир Ўлмасбек Хўжаевнинг Озарбайжонда 
ўтказилган “Насимий йили” ва “Низомий 
Ганжавий йили”даги илмий конференция-
ларда онлайн шаклда қатнашиб фаол бўл-
ганлигини таъкидлашди.

Шу куннинг ўзида Миллат вакили Гани-
ра хоним Пашшаева ташаб буси ва таклифи 
билан Бокунинг Муҳаммадий шаҳарчасида 
доктор Жонпўлат Имоновнинг “Холчали 
уй”и да учрашув меҳмони бўлди.

Бокунинг Ичкари шаҳар меъморий 
маж муаси, ва кутубхона, китоб дўконлари-
да бўлиб, Евроосиё университети филоло-
гия факультетида ҳам учрашув ўтказди.

Шунингдек, Озарбайжон Ёзувчилар 
уюшмаси раиси Анор Ризоев билан уч-
рашди.

Ўлмасбек Хўжаев Озарбайжон Миллий 
фанлар академияси президенти Исо Ҳа-
биббейли имзолаган сертификат, “А.Карим 
номидаги Шимғоят ижод уйининг “Фахрий 
меҳмон дипломи”, “Евроосиё университети 
ташаккурномаси”, “Дада ал-аскар сарка-
зи” ижтимоий бирлашмасининг “Фахрий 
дипломи” билан тақдирланди.

ЎзА

               КУЗ

Саховатга тўлди яна боғларинг,
Мевалар шарбатин ерларга тўкди.
Олмалар қизариб тушган чоғлари,
Юлдузларни ташлаб ой ерга тушди.

Хирмонлар уйилди, шамол ҳам ҳорғин,
Дарахтзор ичига кирди совқотиб.
Олма узаётган йигитлар норғул,
Олма карсиллайди тишласа тотиб.

Қизларнинг кўйлаги олма рангида,
Куйдириб ташлайди боқсанг беаёв.
Олманинг исидан қизлар  гангиган,
Ислари йўлдадир юрганда яёв.

Шовуллаган кўйи оқар тунда сой,
Ҳайратни қучади бели толмалар.
Тўлқинида ўйнар  куйлаганча ой, 
Унда оқиб борар қизил олмалар.

     ЎЗБЕКИСТОН

Менинг танловим – шодлик,
Юртимдаги ободлик.
Танлаганим – озодлик, 
Янги Ўзбекистон бу. 

Менинг танловим – ҳақ сўз,
Халққа айтилган шоҳ сўз.
Танлаганим – қоракўз,
Ўша дил-дилистон бу.

Менинг танловим – ҳалол,
Ҳеч кимга келмас малол,
Топмасин ҳеч ким завол,
Эл-юртга гулистон бу.

Менинг танловим – Сизсиз,
Халқни эргаштирдингиз,
Дарёдай тоштирдингиз,
Янги Ўзбекистон  бу!

      ДУНЁ  ХАРИТАСИ

Ер шарига қараб ўйга толаман, 
Унда маъволанар тоғ, дарё,  денгиз. 
Давлатлар саноғин билиб оламан, 
Харитада турар ориғу семиз. 

Денгизу уммонлар дунёни босган, 
Ўрмонлар,саҳролар шу харитада.
Нилдан, Иягача дарёлар тошган,
Ўргансанг қизиқиш яна ортади.

Харитага сиғар – ерда нима бор,
Қора,оқ тупроқ ва турфаранг қумлар.
Юрагимга кириб келар беғубор,
Ирмоққа термулиб яйраган кунлар.

Билмасдим шунча кенг эканин дунё,
Болалик дунёси  эди кўп катта.
Даҳшат туйиларди кўпирса дарё,
Буюк эди  бизга  Норин албатта.

Болалик хотири чин экан асли,
Алдамади ҳали севганларимиз.
Энг ширини экан Ватаннинг васли,
Ватан боғида гул терганларимиз.

Шундай, ошиқ бўлдик,дунёга ошиқ,
Қадам қўйдик  шошиб шому-ироққа.
Харита чизгандай,юрдик бир шошиб,
Аммо,чидолмадик бир кун фироққа.

Осмонларда учдик,шаҳарлараро,
Нозанин шаҳарлар узатди нон-туз.
Аммо, менинг юртим кутди бепарво,
Баҳор,ёзлар кетиб,келганида куз.

Дунёни айландик,сайёҳ бўлдик биз,
Ёшликда  хаёлни олислар олди.
Бу кун ватансиз ҳеч яшай олмасмиз, 
Юракка Ватаннинг суратин солдик.

Дунё харитаси ўзгариб турар,
Ўзгариб туради дунё ҳавоси.
Ватан харитаси кўзимда турар,
Дунёда ягонам-дилим навоси!

Дунё харитаси ичра бир ватан,
Ястаниб ётади йўлбарс рангида.
Уни қучолмайди ҳеч ким дафъатан,
Садоқат уфурар сўз жаранггида.

Дунё харитаси,дунё атласи,
Даҳолар юртини унутма асло!
Оламда янграган ўзбекнинг саси,
Сенинг рангларингга беради жило!

   БУГУН ҚУЁШ КУЛГАН

Бир марта берилар инсонга ҳаёт, 
Унга берилгандир танлаш имкони. 
Кечаги кунларга айтаман баёт, 
Худо адаштирмас Ўзбекистонни! 

Ер юзида яшар лиммо-лим одам, 
Бир-бирин ёмонлаб, отганлар қанча. 
Ер талаш, сув талаш, бойлик дамо-дам, 
Бирини оқ, бирин қора деганча. 

Оврупо, Африка бари ҳам бир қўр, 
Озод юриб сўрар озодлик яна. 
Озодлик ҳайкали, озодлигим кўр, 
Ўзбекистонимда яна тантана! 

Озодлик истаган аждодларимиз,
Биз шундай замонда яшаётибмиз.
Биз буюк даҳолар авлодларимиз,
Ватанда хурраммиз, бахтга ботибмиз.

Бахт шу-да, уйингда уйғонсанг саҳар,
Зурёдларинг ётса тўшакларида.
Райҳонга бурканар ҳовли ҳар баҳор,
Чақалоқ йиғласа қучоқларингда.

Юртимда ловуллаб турар олтин куз, 
Экканини йиғиб олар фасл бу.
Дунёда тантана қилар битта сўз,
Миллатни улғайтган улуғ насл бу.

Мен ҳам тинчлик учун овоз бераман,
Милёнлар ичида  бўлсам ҳам зарра.
Созанда қўлига бир соз бераман,
Тинчлик деб  айтинг деб милёнлаб карра.

Бугун қуёш кулган, эл кулган маҳал,
Бахтга очиб қўйинг дарвозаларни.
Ўзбеклар  турадир, меҳмонга маҳтал,
Тарқатиб тинчликдан  овозаларни!

                  * * *

Заъфарон, заъфарон барглар сингари 
Орзулар сарғарди, боғларда шамол. 
Кўзёшга кўмилган куз ёмғирлари 
Менинг юрагимга томади ҳамон. 

Тоғларда жилғалар жилмаяр музлаб 
Ва айланиб борар музли диёрга. 
Арчалар тоғларга таянар  сўзлаб, 
Бургут  ўзин урар қайсидир ғорга.

Дарёжон, бунча ҳам дардинг кўп сенинг,
Севги сели сени гангитар  ҳамон.
Киприкларим тўсган соҳилинг сенинг,
Кўзёшимдай  оқиб   кетгил бу замон.

Кузнинг сўнгги куни, маюс замзама,
Гул барги ҳам хазон, орзулар хазон.
Юзим сарғайиши гуллардан таъма,
Атрофни тўлдирар шомдаги азон.

      УСМОН НОСИРГА

Боласи урушдан келгани каби 
Наманган кўз ёшин аста тўкволди.
Борса келмаслардан кутгани каби
Боласин ҳайкалин  бағрига  олди.

Бир асрлик  армон сенмидинг, Усмон, 
Бир асрлик алам – сенмидинг, шоир? 
Шеърият боғига ўзинг бўл осмон,
Гўзал Наманганга ўзинг мусаввир.

Пойингда очилган кузги гуллар ҳам,
Унутган сен каби баҳорларини.
Тошга айланма сен, тош булбуллар ҳам
Эрисин, унутиб оҳ-зорларини.

Кичкина шаҳардир дунё олдида,
Сен туғилган макон гулзорлар қадар.
Ором, меҳр, роҳат, зиё олдида,
Замон сендан қарздор дунёлар қадар.

Шоҳ Машраб сингари қайсар, дарбадар,
Шеърларингни ёздинг қонингга бўяб.
Совуқ қамоқлардан Сибирга қадар,
Наманган йиғлади елкангдан суяб.

Пушкиннинг тақдири сеникимиди,
Қурбон сўрадими у қаттол замон.
Есенин  сиғмаган  дунё  каммиди,
Гўзаллар  йиғлайди шеър ўқиб ҳамон.

Навқирон йигитча  эдинг, олифта,
Тошкентда шеърларинг эди овоза.
Бу дунё сенга ҳам  эди ошуфта,
Бу дунё дормиди ёки ҳавоза?

Авлиёхон ЭШОН 

        ҚИШ. ДАЛВ

Замҳарир қиш қорларга кўмиб
Еру осмон, йироқ-ёвуқни,
Ҳар бир уйнинг остонасига
Бошлаб келди қора совуқни.

Дарахт кеча қуёшга тутиб
Ол-қирмизи ёноқларини,
Уқалайди бугун сирқираб
Оғриётган бармоқларини.

Пода чимдиб кетган майсанинг
Эшитмасдан шивир-шивирин,
Қордан чиқиб турган туғларин
Синдиради аччиқ изғирин.

Одам юрмас овлоқ йўлларда
Чарх уради қорлар қуюни.
Отхонанинг туйнугидан от
Чўзиб-чўзиб қўяр бўйнини.

Қирга туташ боғларга қарши
Бошланади шамол ҳамласи.
Оқшомлари чўғдай чисирлаб
Ёрилади тутлар танаси.

Ўчоқларда ёнган ҳўл ўтин
Тутунлари қоплар хонани.
Қизлар нозик бармоқларига
Қўндиради ангишвонани.

Пешайвонга сепилган донни
Чўқиб юрар чумчуқлар – инсиз.
Эшик совуқ, молхоналарда
Қолар бўлди сигир соғинсиз.

             ИШҚ

Сен учун бахш этиб бори-йўғини,
Аёл келтиради кўнгил чўғини.

Ул чўғни дур каби териб етти ҳур,
Юрак риштасига тизиб ўтказур.

Бир қатим нур тишлаб мулойим қушча,
Ишқин изҳор айлар бор товушича.

Бармоғинг тегади, фалак чилтори
Чалинар – эрийди уфқлар қори.

Фаришталар ёқиб тун чироғини,
Гулга тўлдиради ой қучоғини…

Ошиқсан, ишқ мулкин чин фуқароси,
Йўлинг тупроқ ила кўкнинг ароси.

Ботининг пок бўлғай, бир озода руҳ – 
Дил кафтдай очилиб тўкилар андуҳ.

Кўнгил учиб борар, оғриқни туймас,
Оловни ушласанг, қўлларинг куймас.

                  * * *

Ҳануз гўдак эдим – 
мурғак танамни
Илитди бир улуғ ҳаёт нафаси.
Қулоғимни очди
сулув тонгларда
Бошимда айтилган азонлар саси.

Юзимга нур тушди,
кўксимга – учқун,
Одамга эврилди суврат,
сиёғим.
Қўлимни бўшатдим,
тупроққа тегиб,
Шамолдай югуриб кетди оёғим.

Ҳақ зикрини айтиб гўзал лаҳжада,
Ечилди тилимнинг тугун,
риштаси.
Дилимда очилган даричалардан
Илоҳий май тутди

ишқ фариштаси.
Мен бахтиёр эдим – 
бир одам каби
Ёруғ олам билан бўлдим юзма-юз.
Бироқ
дунё юзин бир кўрай десам,
Кўзларим очилмай турибди 
ҳануз.

               ЮК

Отам кетди…
Бир фақир банда – 
муҳтож эди ёлғиз Эгамга.
Ўша куни 
дунё бор юкин
ортиб қўйди чўккан елкамга.

Эй афаллоҳ,
нур кетди қайтиб – 
қоп-қорайди олам чеҳраси.
Тинмай тегди бошимга
қабр
қазиётган теша муҳраси…

Елкамдаги қоп билан кездим,
даҳри дунни – етди озори. 
Кўмиб ташлай десам,
кўринмас 
ҳеч қаерда дилнинг мозори.

Гоҳи арқон узилмасин деб, 
юрагимга тушгай 
таҳлика.
Тош остида эзилган майса
каби қаддим тутмадим тикка.

Қоп оғирдир,
кўринмайди нур – 
олисдадир уфқ чизиғи…
Отам кетди,
елкасида юк – 
охиратнинг тотли озиғи.

         ҲОЗИРЧА

Ҳозирча 
ёлғизсан,
сезмадинг алҳол,
Бу ёруғ дунёда борми-йўғимни.
Бир дилни кўзлаган бахт каби хушҳол
Руҳинг
излаб топар тонгда руҳимни.

Ҳозирча
фалакдан бўлмади изн,
Илоҳий риштани боғламади кўк.
Юракнинг четига хаттотлар
ҳазин
Байтлар аро исминг битганича йўқ.

Ҳозирча 
кўнгилга тушмади чақин,
Муҳаббат кирмади дийдамиз очиб.
Қисмат кундасига келмасдан яқин,
Халойиқ ичинда
юрибмиз қочиб…

                  * * *

Ким ёмонлик қилди,
уни кечирдим – 
Тинди кўксим ичра ғамлар қуюни.
Дуога қўл очдим,
рақибим тағин
Тўлдириб олгунча тошга қўйнини.

Раббим, мени кечир,
гумроҳ бандани
Уйғота олмадим ғафлат хобидан.
Билмади бўйнига гуноҳим олиб,
Айрилиб қолганин
бор савобидан. 

Ул ҳануз йиғмайди қўлин ёқамдан,
Ҳамон бузолмайди ёмон аҳдини.
Мен дейман:
юрагим бир умр туйсин,
Кимнидир кечириб яшаш бахтини.

Худойим,
ул ожиз банда кўксида
Ёнаётган самум оловин ўчир.
Унга 
бор қилмиши учун қайтарган
Шунча яхшилигим оз бўлса,
кечир…

...Ўшанда кузмиди, қишмиди, яхши 
эслолмайман. Ёмғир шивалаб ёғиб турар-
ди. Машинада ўнқир-чўнқир кўчадан аста 
кетдим. Бекатда баланд бўйли, қошлари 
камондек қизни кўрдим. Унга чалғидиму 
бехосдан машинам “дўп” этиб лой тўлган 
кўлмакка тушди. “Вой, башаранг қурсин!” 
деган гап аниқ-тиниқ эшитилди. Машинани 
шитоб билан ортга олдиму ойнани тушир-
дим. Не кўз билан кўрайки, бекатда турган 
қизнинг уст-боши лойга беланганди. Ундан 
кечирим сўрадим ва машинамга ўтиришни 
таклиф қилдим. Қиз узоқ ўйланиб тур-
ди-да, уст-боши лойлигидан уялди шекил-
ли, аста машинага ўтирди. Нозик атиргул 
ифори ҳаммаёқни тутиб кетди. “Оҳ, қан-
чалар тотли...” Мана шу ифор эгаси билан 
менга бир умрга насиб қилди... Биз ўшан-
даёқ бир-биримиз учун яралганимизни 
сезгандик. Оллоҳ шаҳарнинг икки чеккаси-
да яшайдиган икки қалбни ана шу тарзда 
бир умрга бир-бирига боғлаган эди. Энди 
атиргул исини ҳар куни туйсам-да, унинг 
эгасини тополмаяпман... Сенсиз... Сенсиз 
яшолмаяпман, сенсиз на ўла оламан ва на 
тирикман... Гулим…

* * *

Мана, дарвозамиз олдидаги одам-
лар оқими аста-секин камайиб бормоқда. 
“Бандалик. Бандалик, ука, сабр қиласиз...” 
Мен бошимни эгиб, улар берган тасаллини 
қабул қиламан. Бошим ердан кўтарилмай-
ди, сенсиз нима қиламан, сенсиз қандай 
яшайман?

Орадан бир ҳафта ўтгач, ҳамма қарин-
дош-уруғлар кетишди. Уйда ёлғиз ўғли-

миз Сардор билан бирга қолдик. Ярим 
кечагача ҳайҳотдек уйни тентираб чиқдим. 
Ҳар бир хонанинг гул қоғозидан тортиб, 
жиҳозланишигача ўзинг бош-қош бўлиб 
турган эдинг. Буларнинг бари сени эсла-
тади. Мана, иккимиз тушган фотосурат. 
Жилмайиб туришингни кўриб, кўзларимда 
ёш айланди. Биз қанчалар бахтли эдик, 
токи...

Бир куни телефонимга бегона номер-
дан қўнғироқ бўлди. 

– Салом, Азиз ака бўласизми? 
– Ҳа, мен...
– Мен аёлингиз Дилфуза Норматова-

нинг шифокориман. Тезда туман поликли-
никасига етиб келинг, гап бор...

Бу гапдан юрагим орқага тортиб кетди. 
“Тинчликмикан?” Поликлиникага кириб 
боргунимча юрагим бўғзимга тиқилиб қол-
ди. 

Қошлари қалин, чиройли аёл шифокор-
нинг ҳузурига кирдим. 

– Аёлингиз бетоб. Бунга анча бўлди. 
Эримга айтаман, айтаман, дейди, лекин 
негадир уддасидан чиқмайди. Айрим 
аёллар  касаллигини билдими, 
уввос тортиб йиғлаб қайнонаси-
гача бошимизга бош лаб келиша-
ди, аммо бунақа аёлни биринчи 
марта кўришим. “Эримни аяйман-да, опа, 
ахир, ишли одам”, дейди. Кундан-кунга сў-
либ боряпти-ку...

Бу гапдан бошим айланиб кетди. “Ким 
сўлиб боряпти? Менинг гулимми?” 

– Ҳа, касаллик бутунлай ўтиб кетган. 
Афсуски, қўлимиздан ҳеч нарса келма-
япти. Аёлингизни кўндиролмаяпмиз, у 
йўқ, деяпти. “Эрим битта фарзанд билан 
ўтиб кетадими”, дейди. Биласизми, бу 
аёллар касаллиги, балки сиз тушунмас-
сиз, унга туғруқ жараёнида инфекция 
тушган, вақтида давонланмагани учун 
ўсимта ҳосил бўлган, у эса катталашиб, 
ўз ишини қилган. Тезда операция қилиб, 
уни олиб ташлашимиз керак. Акс ҳол-
да... Касаллик жуда тез ривожланмоқда. 
Бу борада тиббиёт ожиз...

– Нима? Опа, нима керак, барчасини 
қиламан, уни асраб қолсангиз, бас...

Опа ерга қаради. 

– Ука, биз бир воситачимиз, холос. 
Ҳамма иш, аввало Худодан. Дилфузани 
кўндиринг, акс ҳолда... 

Ўша куни уйга атайлаб кеч келдим. Си-
ниққан, тобора оқариб бораётган юзларинг-
га қарадим. Оғриқ ўз кучини кўрсатса-да, 
жилмаярдинг. Гоҳида тунлари типирчилаб 
ухлолмай чиқишларинг, мендан беркиниб 
йиғлашларингнинг сабабини энди тушун-
гандек бўлгандим. 

– Мен ҳаммасини биламан... – шивир-
ладим аста. 

– Нимани? 
– Сен... Сен касал экансан, аммо қўрқ-

ма, жоним, мен ёнингдаман, ҳаммасини 
бирга бошдан кечирамиз... Худо хоҳласа, 
ҳаммаси яхши бўлади...  

Аммо, ундай бўлмади. Операция ўтгач, 
уч кунгина яшадинг, холос... Ўз оёқла-
ринг билан юриб борган касалхонадан 
жасадинг ни олиб чиқиш менга нақадар 

оғир бўлди. Уйга келгунча кўз ёшла-
рим тинмади.

– Эркак кишиям шунчалик 
йиғлайдими, арт кўз ёшингни! Сен энди кў-
никишинг керак, – урушади аммам. Лекин 
нима қилай? Сенсизликка қандай кўнаман? 

Ҳовлидан тобутинг чиққанида эса, ел-
камда сенинг жисмингнимас, каттакон хар-
санг ортмоқлагандек бўлдим. Ишқнинг юки 
шунчалар оғирми? 

Мана, катта ҳовлида бир ўзим санди-
рақлаб юрибман. Ҳар куни ўғлимизнинг 
кўзларига тикиламан. Унинг ҳар бир ҳа-
ракатидан, нигоҳларидан сени излайман. 
Сен мени ташлаб кетганингдан кейин унинг 
кўзларига мунг чўкди. Тенгқурлари би-
лан ўйнамайдиган, мактабга бормайман, 
деб хархаша қиладиган бўлди. Бир куни у 
билан ўтириб гаплашдик. Энди у менинг 
барча айтганларимни қилиши кераклиги-
ни, Сен шуни исташингни тушунтирдим. 
Буни қара, ўғлимиз қачон улғайди? Унинг 
улғайганини ҳам сезмай қолибман... “Онам 
бизни ташлаб кетмаганлар, улар бизни 

кузатиб, кўриб турадилар”, дейди. Уни қу-
чоқлаб йиғладим. Ота-бола узоқ йиғладик. 
Бир куни кийим-кечакларинг турадиган 
жавонни очдим. Атиргул иси ҳали ҳам кет-
маган кийимларингни узоқ ҳидладим... Кўз 
олдимда сени бор сийратинг билан гавда-
лантиравердим... Бир маҳал кийимларинг 
орасидан... Қўлга олдим. Кундалик... Уни 
аста варақладим. Чиройли ҳуснихатда, 
дона-дона ёзувларни бирма-бир ўқий бош-
ладим.  

“Бугун доктордан ёмон гап эшитдим. 
Бу мени таҳликага солса-да, Азиз акамга 
айт мадим...” 

* * *

“Ахир биттагина ўғлим бор, Оллоҳим 
нега менга бу дардни раво кўрди? Мен 
ҳовлим тўла болаларим бўлишини, қариган 
чоғимда  уларнинг болаларини  орасида 
туртиниб-суртиниб юришни истардим, аф-
сус...”

* * *

Докторлар эрингизни чақиринг, дей-
ишди, лекин уларга дардимни қандай ай-
тай? 

* * *

“Орадан бир ҳафта ўтди. Бугун сочла-
рим тўкила бошлади. Қандай даҳшат, Азиз 
акамга шундайлигимча кўринаманми? Ҳа-
демай операция бошланади...” 

* * *

“Бугун аҳволим ёмонлашди. Доктор 
уйин гизга олиб кетишсин, деди...”

Сатрларни ўқирканман, бошим айланиб 
кетди. 

“Азиз ака, бу кундалигимни топиб 
олинг, деб атайлаб  юзароқ қўйдим. Чун-
ки бу гапларимни сизга айтишга фурсат 
йўқ эди. Ҳар бир сониядан унумли фой-
даланишим керак. Ахир, бу ёғи оз қолди... 
Ўғлимиз Сардорга ҳамиша ғамхўр бўлинг. 
У бошқалардан ажралиб қолмаслигини, 
менинг йўқлигим унга таъсир қилмаслиги-
ни истайман. Қолган гапларни синглимга 
айтганман...”

Мана, орадан йиллар ўтди. Қариндош-

лар кўп марта уйланишим кераклигини 
айтишди. Сенинг ўрнингни ҳеч ким босол-
масди. Чунки юрагимда, ҳаётимда сендан 
бошқасига ўрин йўқ эди. Сардорни ёлғиз 
катта қилдим. Ўзинг истагандек, ўқитдим, 
касбли бўлди, севди, севилди... Мана, ке-
линимиз Нозима. Қўллари қалтираб, жил-
майиб турган суратинг туширилган қаб-
ринг устида кўз ёш тўкиб ўтирибди. Буни 
қарагинки, у ҳам атиргул ифорини яхши 
кўради. Хонадонимиз яна атиргул ифори-
га тўлди. Кўзлари сеники сингари чақнаб 
туради. Унинг сийратида сени кўраман. 
Уйимиз яна файзга тўлди. Ҳар байрам, 
туғилган кунинг, Ҳайитларда қабринг бо-
шига келишни канда қилмайди. Илоҳим, 
умридан барака топсин. Яқинда неварали 
бўламиз. Биз бахтлимиз, Дилфуза, аммо 
сенинг йўқлигинг қалбимизнинг бир чети-
ни кемтик қилиб тураверади. Сенсиз яшаш 
нақадар оғир...

Озода ТУРСУНБОЕВА

ÑÅÍÑÈÇ...ÑÅÍÑÈÇ...

Чунончи, у нашрга тайёрлаган Му-
наввар Қори Абдурашидхонов ҳақидаги 
“Мен сендаман” номли китобнинг тўл-
дирилган нашри  2019 йили чоп этилди. 
Мунаввар Қори  ҳаёти ва фаолиятига оид 
янги манба ва маълумотларга бой ушбу 
китобнинг биринчи қисмида маърифат-
парвар муаллим, журналист, жамоат ар-
боби бўлган бу буюк инсон ҳақида аниқ 
фактлар, маълумотлар асосида ҳикоя қи-
линган. Шунингдек, адибнинг шеърлари, 
ҳикоя ва дарслик китоблари, архивларда 
сақланаётган хотира ва нутқлари, мақо-
лалари, мактублари, у ҳақидаги замон-
дошлари хотиралари ушбу тўпламда 
жамланган. Аксарият материаллар илк 
бор жамоатчилик эътиборига ҳавола 
этилган.

Маҳмудхўжа Беҳбудий “Танланган 
асарлар”ининг икки жилдлиги 2021 йили 
чоп этилди. Унда С.Аҳмаднинг Беҳбудий 
фаолиятига оид  жамоатчиликка маълум 
бўлмаган янги маълумотлар асосида 
ёритилган йирик тадқиқоти, буюк маъ-
рифатпарвар қаламига мансуб бадиий 
асарлар, икки юзга яқин мақола, мак-
тублар ва замондошларининг Беҳбудий 
ҳақидаги хотиралари ўрин олган. 

Сирожиддин Аҳмаднинг яна бир кито-
би – “Убайдулла Хўжаев” биринчи ўзбек 
ҳуқуқшуноси, ношири, миллий истиқлол 
ҳаракатининг машҳур намояндаси ҳақи-
даги сўнгги тадқиқотлардан. Китобда 
Убайдулла Хўжаевнинг мақолалари, Лев 
Толстой билан ёзишган мактуб лари, за-
мондошларининг хотиралари жамлан-
ган. 

Олимнинг 2022 йили нашрдан чиққан 
“Қизил мустамлака: эълон қилинмаган 
уруш. Катта қирғин қомуси” номли кито-
би узоқ йиллик меҳнат самараси ўлароқ 
юзага келган. Бу китоб кўп йиллар мо-
байнида ўрганилган ва тўпланган маълу-
мотлар асосида ёзилган. 

Большевик киму миллат ходимлари 
ким эди? Нега империя номини ўзгар-
тирди-ю, мақсадини ўзгартирмади? Бу 
утопик социализмни амалга ошириш 
учун ўзини оқламаган қонли тажриба-
миди ёки чор мустамлакачилигининг 
бешафқат сиёсати давоми эдими? Нега 
зулм тантана қилди?  Бу саволларга зук-
ко ўқувчи мутолаа жараёнида жавоб то-
пади. Муаллифнинг синчковлик билан, 
катта меҳнат эвазига қўлга киритгани – 
фактлар, маълумотлар асосида чиқарган  
хулосалари – тарихий ҳақиқатлар ўқув-
чини ўйга толдиради, келажак учун сабоқ 
чиқаришга ундайди.  

Муаллиф шўролар тузган партияни 
“Ажал ва қирғин партияси” деб атайди. 
Негаки, социализмни бутун дунё меҳнат-
кашларига ижтимоий тенглик берувчи 
жамият деб жар солган болшевиклар 
“синфийлик” деган тор тушунча замини-
да синфий, ижтимоий ирқчиликни, тор 
миллатчиликни юзага келтирди. Тур-
кистонда мустамлакачилик сиёсатини 
марксча дунёқараш ниқоби остида амал-
га оширди. Бунда сиёсий босим, қатл ва 
қирғинни қурол қилиб олди. “Бу тузум 
Миср фиръавнлари, Рим диктаторлари, 
қадимги юнон тиранлари амалга ошир-
ган зулмкорликни ўн баравар ошиғи 
билан адо этувчи “Ҳукмдор”ни вояга 
етказди... Сталин ва унинг атрофидаги 
тўртлик халқни қул ўрнида кўрди, қул 
аҳволига солди... Соддадил кишилар 
“пролетар” деган сўзга алданиб, партия-
га Худога ишонгандек ишондилар”.  Му-
аллиф буларни асослаб кўрсатар экан, 
“Қизил террор кимларга керак?” деган 
саволни қўяди. Унинг ёзишича, 1918 
йили Халқ комиссарлари шўроси муҳо-
камасига оммавий террор масаласи қў-
йилади. Қарор бир овоздан тасдиқлана-

ди. Шу кундан улкан мамлакат ҳудудида 
меҳнат қилаётган турли касб ва лаво-
зимлардаги кишиларга нисбатан қизил 
террор бошлаб юборилади. Дастлаб Ле-
ниннинг кўрсатмаси билан миллий озод-
лик учун курашганлар “босмачилар” деб 
аталиб, улар олий жазога ҳукм этилди. 
Ленин вафотидан кейин давлат сиёсати 
Сталиннинг талабига қараб турланди. 
Унинг тор ақидасига кўра, социализм 
ривожланган сари синфий душманлик 
кучайиб боради. Муаллиф бу инқило-
бий зўравонлик сталинчиларга чеклан-
маган ҳуқуқ берганини таъкидлайди. 
Жумладан, турли жазо ташкилотлари 
фаолияти жалб этилган ишлардан бири 
партияни тозалаш шиори остида ўтка-
зилди. Китобнинг “Партияни тозалаш – 
жазолашнинг бир тури” деб номланган 
қисмида 1920 йилда бошланган фирқа-
ни тозалаш ишлари ке йин ги йилларда  
қайта-қайта кун тартибига қўйилгани 
турли манбалар асосида кўрсатиб бе-
рилган. Ўзбекистоннинг юзлаб таниқли 
зиёлилари бу жараёнда қора рўйхатга 
тушди. “Айб”ларини бўйнига олиши учун 
оғир қийноқларга солинди. 

Лекин бу қаттол сиёсатнинг бош-
қа “ғалаба”лари ҳам кўп эди. Китоб-
нинг “Экспроприация, очарчилик, қу-
лоқлаштириш ва сургун” деб номланган 
қисмида атай уюштирилган очарчилик, 
қулоқлаштириш деб аталган  талончи-
лик, қотиллик  халқнинг катта қисмини 
хўрлик ва хорликка солгани, жисман 
маҳв этгани тарихий далиллар асосида 
кўрсатиб берилган. Муаллиф фактларга 
эътиборни қаратади: “...Жамоалашти-
риш йилларида ҳаммаси бўлиб 1,1 мил-
лион кулак хўжаликлари тугатилган...”, 
“Сургунга учраган кишиларнинг “Ўзбе-
кистон Марказий ижроия қўмитасига” 
1936 йил 19 февралда ёзган аризасида 
шундай дейилади: “Шимолий Қозоғис-
тонга кўчирилган 1523 кишидан биз 
185 киши қолдик. Қолганлар иқлимга 
мослаша олмаганлиги ва бизнинг ку-
чимиз етмайдиган меҳнатга дучор қи-
лингани ва 40 даражалик совуқдан ўлиб 
кетди”.  

Украина ва Россиянинг вилоят ва 
шаҳарларида 1930-1933 йилларда 
олти миллион одам очликдан қирил-
ган, афсус ки, Ўзбекистонда қанча одам 
очликдан ўлгани ҳақида маълумот йўқ. 
Аммо очарчилик суръатига, ГПУ ходим-
ларининг “миришкор”лигига қараганда 
Ўзбекистонда ҳам талайгина одам қи-
рилган, дейди муаллиф. Унинг ёзишича, 
сунъий очарчилик, қулоқ қилиш, жамоа-
лаштириш сиёсатидан ташқари миллий 
маданиятларни йўқотиб, ўрнига оёғи 
ўтмишдан узилган, “бўтқа” маданиятни 
жорий қилишга киришилди. Китобнинг 
“Миллий маданиятга тажовуз” деб ном-
ланган қисмида ана шу жараён тарихий 
фактлар асосида кўрсатиб берилган. 
“Ўзбекистон халқини имон-эътиқодидан 
айириб, жаҳон тараққиётидан узиб, қо-
лоқликда ва асоратда ушлашнинг олий 
кўриниши – халқнинг моддий-маъна-
вий бойлигини талаш, ўз маданиятидан 
жиркантириш... вояга етаётган авлоддан 
оталар маданиятини яшириш... орада-

ги маданият ва ахлоқий ипларни узиб 
ташлаб ёшларни гумроҳликда ўстир-
моқ” учун мактаб-мадраса кўрганлар 
камситилиб, ижтимоий соҳадан без-
дирилди, узоқлаштирилди. Зиёлилар 
синфларга ажратилиб, “эски” зиёлилар 
бадном қилинди. Сўнг миллий алифбо-
га қарши кураш очилди. Ўзбек тилшу-
носларининг ўзбек тили наҳв ва сарфи 
устидаги тадқиқотлари тўхтатилди. “Ўз-
бек тилини рус тили грамматикаси асо-
сида шакллантиришга йўл очилдики, бу 
миллий зулм – геноциднинг замонавий 
коммунистик кўринишидир – ўзга нарса 
эмас”, дейди муаллиф. Миллий адабиёт 
ва санъатга жиддий зарар келтирилга-
ни, ўзбек халқининг сара фарзандлари, 
фан, маданият, санъат, матбуот намо-
яндалари бадном қилингани далиллар 
асосида баён этилган. ГПУ, ОГПУ, 
НКВД, МГБ деб аталган қирғин машина-
си 1936-1950 йилларда бор қуввати би-
лан ишлагани, аввалига тарих саҳнасига 
чиққан “синфий душман” атамаси кейин 
“халқ душмани”га айланиб, миллатнинг 
минглаб фарзандларини жисман маҳв 
этгани тарихий ҳужжатлар орқали кўрса-
тиб берилган.  

Китобнинг иккинчи қисми – “Катта 
қирғин қомуси”да 1920-1950 йилларда 
ноҳақ қирғин қилинган 325 нафардан 
зиёд қатағон қурбонлари ҳақида маълу-
мотлар берилган. Бу қомусни ёзиш осон-
ликча амалга ошмагани, ҳар бир шахс 
тўғрисидаги маълумотлар мисқоллаб 
терилган далиллардан иборатлигини 
бу иш билан шуғулланган кишиларгина 
яхши ҳис қилади. Муаллифнинг оғир 
меҳнати туфайли кўплаб ватандошлари-
миз ҳақида ҳанузгача номаълум бўлган 
маълумотлар аён бўлди. 

Китобда, шунингдек, қатағон си-
ёсатига оид “Қонунлар ва қарорлар”, 
“Атамалар”, “Жазоловчи ташкилотлар”, 
жазо ташкилотларида ишлаган ходим-
лар ҳақида маълумотлар, “аксилинқи-
лобий ва фавқулодда хавфли жиноят-
лари учун” белгиланган жазо турлари, 
меҳнат-тузатиш лагерлари, жазони 
ўташ жойлари тизими,  ўлкамизда таш-
кил қилинган жамиятлар, тўгараклар, 
ташкилотлар, 1936-1943 йилларда ГУ-
ЛАГ ходимларининг ёқасидаги фарқ-
ли белгилар ҳақида ҳамда “Қисқартма 
ном ва атамалар” берилганки, бу ҳам 
қирғин-қатағон тизимининг кўламини 
намоён этади. 

Жадид маърифатпарварлари ва улар 
тарбиялаган авлод фожиаси, халқимиз-
нинг кўп асрлик маданий қадриятлари, 
меросининг йўқотилгани, қатағон сиё-
сати босимида шаклланган феълу атвор 
борасидаги мулоҳазалар ўқувчини бе-
фарқ қолдирмайди, уни бугунги дунёга 
ҳушёр боқишга ундайди. 

Сирожиддин Аҳмаднинг заҳмат-
ли меҳнати туфайли дунёга келган бу 
китоб лар жадид боболаримиз фидой-
илигини эсга солади. Шояд, бундай 
миллатпарварлик барчамизга ибрат 
бўлса.  

Нилуфар НАМОЗОВА, 

филология фанлари номзоди 

Октябрь тўнтариши оқибатида Туркис-
тонда зўрлик билан ўрнатилган мустам-
лакачи советлар тузуми биринчи кундан 
бошлаб шу заминда яшаётган халқлар бо-
шига қирғинлар, даҳшатли ва аламли кул-
фатлар олиб келди. Бу даҳшатли режимни 
халқимиз қабул қилмади. Туркистон зами-
нининг илғор вакиллари истиқлол учун, 
эрк ва миллий-озодлик учун кураш олиб 
борди. Турли манбаларда таъкидланиши-
ча, бу курашда 1 миллион 900 минг нафар 
туркис тонлик ватандан бош олиб хорижий 
мамлакатларга чиқиб кетган, 1 миллион 
700 минг киши Сибирь, Узоқ Шимол, 
Украина, Шимолий Кавказ, Урал, Қо-
зоғистон, Узоқ Шарқ ва Волгабўйига 
бадарға қилинган.

Айниқса, 1937-1938 йилларда ўта 
муд ҳиш воқеалар юз берган. 1937 йил-
нинг 10 августидан 1938 йил 1 январи-
гача Ўзбекис тонда 10 минг 700 киши 
қамоққа олинган. Булардан 3 минг 613 
киши отилган, 7 минг 87 киши саккиз-ўн 
йил муддатга қамоққа ташланди.

Қатағон, аввало, зиёлилар, дин 
хизматчиларига қарши қаратилган эди. 
1937 йилнинг декабрь ойида “учлик” 
қарори билан ҳукм қилинган 3 минг 
644 кишидан 1 минг 464 нафари имом, 
эшон, мулла ва бошқа диний хизматчи 
бўлган. 1938 йилнинг февралида “уч-
лик” йиғилишларида 2 минг 491 маҳбус 
устидан ҳукм чиқарилган, шундан 2 
минг 86 маҳбус отувга, 398 маҳбус ўн 
йил муддатга, икки маҳбус саккиз йил 
муддатга қамоқ жазосига ҳукм қилин-
ган. Улар, асосан, ўзига тўқ деҳқонлар, 
ишчи-хизматчилар, уламолар, савдо-
гарлар бўлган.

Қатағон сиёсати диний нуқтаи назар-
дан оғир гуноҳи азим, сиёсий-дунёвий 
жиҳатдан ўта даҳшатли жиноят эди. Тари-
химизнинг ана шу ачинарли, аламли саҳи-
фасини яратиш, ўша аччиқ тарихни эслаш, 
ундан сабоқ олиш, бор ҳақиқатни бугунги 
ва келгуси авлодларга етказиш муҳим аҳа-
мият касб этади.

Францияда ўрта асрларда рўй бер-
ган қатағонни “Варфоломей кечаси”, деб 
аташади. Шу бир кечанинг ўзида юзлаб 
одамлар қириб ташланган. Мустабид со-
вет тузуми даврида эса бундай кечалар оз 
бўлмаган. Биргина 1937 – 1938-йиллар-
нинг даҳшатли кечаларида минглаб ватан-
дошларимиз қамоққа олиниб, йўқ қилиб 
юборилган. Ана шу бечора, жабрдийда, 
жафокаш кишилар орасида “инсониятнинг 
гўзал бўлаги” – аёллар ҳам бўлишган.

Совет давлати ХХ асрнинг 20-йиллари 
ўрталаридан бошлаб аёлларнинг эркак-
лар билан тенг ҳуқукли бўлишлари учун 
турли-туман чораларни кўрди: саводсиз-
ликни тугатиш курсларини ташкил этиб, 
хотин-қизларни ўқитди; “Ҳужум” кампания-
сини эълон қилиб, юзлаб хотин-қизларни 
қурбон қилиш ҳисобига паранжини жамият 
ҳаётидан қувиб чиқарди; хотин-қизларни 
ижтимоий ҳаётга жалб этди; улардан та-
ниқли жамоат ва давлат арбоблари, ши-
фокорлар, санъаткорлар, маърифат ва 

адабиёт намояндалари етишиб чиқди. Сўнг 
1937 – 1938-йилларда қатағон бўрони авж 
олиб, минглаб ватандошларимиз манг ла-
йи га “халқ душмани” тамғаси босилгач, 
улар билан тенг ҳуқуқли бўлган хотин-қиз-
ларимиз ҳам мислсиз жабр ва зулмнинг 
бегуноҳ қурбонлари бўлдилар.

Ҳали халқимизнинг аксар қисми ўзбек 
хотин-қизларининг қатағон қурбонлари 
бўлганини билмайди. Архивда олиб бо-
рилган тадқиқот ишлари шундан гувоҳлик 
берадики, 1937-1938 йилларда қатағон 
қиличининг ўткир тиғи аёлларимизнинг 
дур ва марварид шодалари илиниб келин-
ган нозиккина бўйинларига қадалган экан. 
Уларнинг баъзи бирлари Тожихон Шоди-
ева сингари таниқли давлат ва жамоат 
арбоблари бўлгани, бошқалари эса, Ма-
рям Султонмуродова сингари Германия-
да таҳсил олиб келгани учун аксилинқи-
лобчи ва миллатчи сифатида, баъзан эса 
чет эл разведкасининг жосуси сифатида 
қамоққа олинган. Улар ё ўша кезлардаёқ 
отиб ташланган, ёхуд олис ва совуқ ўлка-
лардаги лагерларга юборилган. Яна ўнлаб 
ва эҳтимол, юзлаб аёллар бўлганки, улар 

“халқ душмани”га чиқарилган фарзанд-
лари, эрлари ва оталарининг “аксилинқи-
лобий, миллатчилик фаолиятлари” ҳақида 
сиёсий идораларга ўз вақтида хабар бер-
маганлари учунгина қамоққа олиниб, не-не 
азоб-уқубатларни бошдан кечирганлар. Бу 
аёлларнинг аксари саводсиз бўлганлари 
ё маиший ташвишлари билан ўралашиб 
қолганлари учун эрлари ё оталари, ё фар-
зандларининг нима билан нафас олаёт-
ганларидан хабарсиз эдилар. Терговчилар 
ҳам шу ҳолни яхши билганларига қарамай, 
улардан жигаргўшаларининг душманлик 
фаолиятини тасдиқловчи кўрсатмалар 
беришни талаб этганлар. Бундай кўрсат-
маларни бера олмаган аёллар турли-ту-
ман қийноқларга дучор этилган. Тўғри, 
уларнинг аксари ҳеч бир гувоҳи бўлмагани 
учун 1939 йилда, 1937-1938 йиллардаги 
даҳшатли бўронлар бир оз тингач, озод 
этилди. Мавжуд қонун-қоидаларга кўра, 
улар қатағон қурбонлари ҳисобланмайди. 
Лекин НКВДнинг қоронғи ертўлалари ёхуд 
турманинг қўланса камераларида икки-уч 
йил азоб-уқубатда яшаган, эрлари ё яқин 
кишиларининг қийноқхоналар оша фарёд-
ларини эшитган ва ҳатто озод этилганла-
ридан кейин ҳам шубҳа, гумон, таҳқир ва 
ҳақорат ҳукмрон муҳитда яшаган бу аёл-

ларни қайси тил билан қатағон қурбонлари 
бўлмаган, дейишимиз мумкин?! 

Тожихон Шодиева (”Янги йўл” журна-
линининг муҳаррири, Молотов (Фарғона) 
туман партия ташкилоти котиби), Вален-
тина Васильева (Ўрта Осиё давлат универ-
ситети ўқитувчиси, қатағон қилинган шоир 
Ботунинг турмуш ўртоғи), Кетеван Исло-
мова (Енгил саноат халқ комиссарлиги 
иқтисодчиси, қатағон қилинган Акбар Ис-
ломовнинг турмуш ўртоғи), Кимё Ашурова 
(уй бекаси, қатағон қилинган Тожикистон 
К)П МК котиби Ўринбой Ашуровнинг тур-
муш ўртоғи), Зайнаб Ҳошимова (уй бека-
си, қатағон қилинган Отажон Ҳошимнинг 
турмуш ўртоғи), Раҳбар Шермуҳамедова 
(уй бекаси, қатағон қилинган Мирмус-
лим Шермуҳамедовнинг турмуш ўртоғи), 
Антонина Каримова (уй бекаси, қатағон 
қилинган Ўзбекистон ХКС раиси Абдулла 
Каримовнинг турмуш ўртоғи), Зинаида 
Расулева (уй бекаси, қатағон қилинган, 
1937 йилда “Уззаготхлоптрест” иқтисодчи-
си бўлиб ишлаган Али Расулевнинг турмуш 
ўртоғи), Бася Матқул (Германияда ўқиган 
кимё саноати ходимаси, қатағон қилинган 

Султон Матқулнинг турмуш 
ўртоғи), Эрмира Исломова 
(уй бекаси, Ер ишлари халқ 
комиссари Рустам Исло-
мовнинг турмуш ўртоғи), 
Зуҳра Турсунхўжаева (уй 
бекаси, Ўзбекис тон ташқи 
савдо комиссари Муҳид-
дин Турсунхўжаевнинг 
тур муш ўртоғи), Раҳима 
Исломова (Самарқанд ви-
лояти Митан тумани ёшлар 
ташкилоти раҳбари), Ҳик-
мат Фитратова (уй бекаси, 
қатағон қилинган ёзувчи ва 
олим Фитратнинг турмуш 
ўртоғи), Асҳоб Миршаро-
пова (уй бекаси, қатағон 
қилинган ўзбек дивизия-
си командири Миркомил 
Миршароповнинг турмуш 
ўртоғи) каби хотин-қизлар 
машъум сиёсат қурбонла-
ри бўлишди. 

Ватанимиз мустақил-
лиги, халқимиз озодлиги 
ва эркинлиги, келажак 
авлодларнинг тинч ва 

фаровон ҳаётини таъминлаш йўлида мар-
дона кураш олиб бориб, азиз жонларини 
фидо қилган, мустабид тузум даврида 
қатағон қилинган аждодларимиз хотира-
сини абадийлаштириш, уларнинг фаоли-
яти ва меросини ўрганиш ҳамда тарғиб 
этиш мақсадида Ўзбекис тон Респуб ликаси 
Президенти Шавкат  Мирзиёев томонидан 
2020 йил 8 октябрь куни “Қатағон қурбон-
ларининг меросини янада чуқур ўрганиш 
ва улар хотирасини абадийлаштиришга 
доир қўшимча чора- тадбирлар тўғрисида”-
ги фармойиши имзоланди.

Мустақилликка эришганимиздан сўнг 
тарихчи олимлар учун катта йўл очилиб, ар-
хивларда сақланаётган ҳужжатларни ўрганиш 
имконияти юзага келди. Мамлакатимизда 
истиқлол йилларида тарихий ҳақиқатни қарор 
топтириш, хусусан, Ватанимиз озодлиги ва 
эркинлиги йўлида қурбон бўлган халқимиз-
нинг суюкли фарзандлари номини тиклаш, 
уларнинг ҳаёти ва фаолиятини ўрганиш, 
тадқиқ ва тарғиб этишга қаратилган кенг 
қамровли ишлар олиб борилмоқда. 

Муқаддам УСМОНОВА,

Наманган вилояти тарихи ва 

маданияти давлат музейи 

илмий ходими

НОМИНГИЗ, ШАЪНИНГИЗ ПОК
Ҳар бир миллат ва элатнинг 

ўз тарихи бор. Тарих замирида 

эса, миллий ўзликни англаш, қад-

риятларга ҳурмат, аждодлар хоти-

расига эҳтиром туйғуси мужассам.

Сир эмаски, мустабид тузум 

даврида халқимизнинг ана шу 

туйғуси топталди, тарихимизни хо-

лис ўрганишга, миллий, диний қад-

риятларимизни асраб-авайлашга 

йўл қўйилмади.

ИБРАТ БЎЛАРЛИ 
МИЛЛАТПАРВАРЛИК

Халқимизнинг яқин ўтмиши, ХХ аср биринчи ярмида кечган мусибат-

ли  кунлар – қирғин-қатағон даври тафсилотлари ёритилган яна бир китоб 

ўқувчилар қўлига етиб борди. Сирожиддин Аҳмаднинг “Қизил мустамлака: 

эълон қилинмаган уруш. Катта қирғин қомуси” номли янги китоби собиқ 

совет тузумининг 1929-1950 йиллардаги қатағон сиёсатини ёритишга 

бағишланган. Бу заҳматкаш олимнинг сўнгги йиллардаги самарали илмий 

фаолияти алоҳида эътирофга лойиқ. 

КИТОБИНГИЗНИ ЎҚИДИМҚАТАҒОН ҚУРБОНЛАРИ

«Жаҳон адабиёти» журнали
2022 йил октябрь сони

Лондонда яшаб ижод қилаётган тожик адибаси Гулсифат 
Шаҳидийнинг “Аҳриман – зулмат ҳукмдори” қиссасида бир 
оила ҳаёти мисолида Шарқ халқларининг менталитети, оила-
га, ижтимоий ва маънавий қадриятларга муносабати, ёшлар 
тақдирига таъсир қилаётган ижтимоий иллатлар ҳақида ҳикоя 
қилинади. Асарни рус тилидан Дилфуза Абдимуротова таржи-
ма қилган. 

Атоқли бошқирд адиби Мустай Каримнинг “Ялалетдин ота” 
ҳикояси (таржимон Нигора Ўролова) жамиятда ўқитувчининг 
мавқеи мавзусига бағишланган. 

Бугунги испан шеъриятини кузатганда унинг анъанавий ро-

мантик қолиплардан воз кечиб, то-
бора реалистик бўлиб бораётганига 
гувоҳ бўласиз. Таниқли испан шоири 
Леон Фелипе шеъриятидан берил-
ган намуналар бунга бир далилдир. 
Шеър ларни рус тилидан Даврон Ра-
жаб ўгирган.

Мирзо Кенжабекнинг “Тари-
хий даврлар кўзгуси” мақоласида 
“Бобурнома” асарининг очилмаган 
қирралари ҳақида сўз юритилади. 
Баҳодир Каримовнинг “Абдулла Қо-

дирий ва Мухтор Авезов” сарлавҳали тадқиқоти замондош бўл-
ган бу атоқли адибларнинг ҳаёти, дунёқараши, маънавий олами, 
бетакрор шахсияти талқинига бағишланган. 

Шунингдек, журналнинг ушбу сонида Г.Абашидзенинг “Тақ-
дир чархпалаги”, И.Карчмарнинг “Сулаймон шоҳнинг узуги” ро-
манларининг давомини ўқийсиз.  

АДАБИЙ-БАДИИЙ НАШРЛАР

БИРИНЧИ ПИЛЛАПОЯ. 

МАОШ 40 СЎМ
Мен университетда ўқиш билан бирга “Ўзбекис-

тон маданияти” (ҳозирги “Ўзбекистон адабиёти ва 
санъати”) газетаси редакциясида ишлаганман. Бу 
ерга ишга киришимга шоир Сулаймон Раҳмон са-
бабчи бўлган. 

Сулаймон ҳам, мен ҳам ТошДУ (ҳозирги ЎзМУ) 
филология факультетининг журналистика бўлими-
да сиртдан ўқир эдик. Биз ўқишга келган 1964 йил-
да журналистика бўлимининг кундузги бўлими йўқ 
экан, кечки бўлимга фақат Тошкентда рўйхатда ту-
радиганлар қабул қилинар экан (ажойиб замонлар 
бўлган-да). Шу боис сиртқи бўлимга кирганмиз. 

Сулаймон билан Кўкчада ижарада турар эдик. 
Мен қурилишда, Сулаймон эса “Гулхан” журнали 
редакциясида ишлар эди. 

Бир куни Сулаймон “Ўзбекистон маданияти” га-
зетасида иш бор деб эшитдим, бориб кўрмайсизми, 
деди (ҳар иккала таҳририят “Навоий, 30”да жой-
лашган эди). Лекин муҳаррири Лазиз Қаюмовга уч-
рашманг, деди Сулаймон. У кишини жуда қаттиққўл, 
талабчан дейишади. Санжар Тилла деган ўринбоса-
ри бор, шунга учрашинг, яхши одам дейишади. 

Лазиз Қаюмов университетнинг филология 
факультетида дарс берар, кафедра мудири эди. У 
кишининг довруғини кўп эшитган эдик. 

Сулаймоннинг маслаҳати билан юрак ютиб Сан-
жар Тилланинг ҳузурига кирдим. У киши ростанам 
майин, кўнгилчан одам экан. Бир-икки оғиз суҳбат-
лашди-да, кимнидир чақирди. Хонага жуссаси ки-
чик, паст бўйли бир киши жуссасига хос бўлмаган 
салобат билан кириб келди. У газетанинг масъул 
котиби Миад Ҳакимов экан. Санжар Тилла менинг 
мақсадимни айтди. Миад Ҳакимов ҳеч нима сўра-
мади, фақат “Маош кам, 40 сўм” деди. Мен йўқ 
демасин деган хавотир билан “Майли, мени маош 
қизиқтирмайди”, деб юбордим. Улар бир-бирига 
маъноли қарашди. “Отанг нима иш қилади?” деди 
Миад ака. “Пенсияда” дедим. Улар яна кулишди. 
Паст овозда яна нимадир деб гаплашишди. Сўнгра 
менга “бўпти, ишга оламиз”, деди. Хурсанд бўлиб 
кетдим. “Сенинг вазифанг курьерлик, яъни, дастёр-
лик. Материалларни босмахонага олиб борасан... 
Хуллас, майда-чуйда ишлар... Ўзим тушунтираман 
қолганини”, деди Миад ака. 

Ўша куни мендан бахтли одам йўқ эди. Кеча-
гина район газетасида тўрт қатор хабари чиққани-
га керилиб юрган аканг қарағай бугун республика 
газетаси ходими! Яшшавор азамат! Қандай иш 
эканининг нима аҳамияти бор! Тошкентга келиши-
дан, сиртқи бўлса-да (кундузги бўлим бўлмаса, айб 
мендами) университетга ўқишга киришдан мақсад 
нима? Журналист бўлишми, таҳририятда ишлаш-
ми? Мана, таҳририятга ишга кирдим. Бу ёғи энди 
бўлади-да секин-аста. 

Ана шундай ширин хаёллар билан ижара кул-
бамизга бордим. Кечқурун Сулаймондан суюнчи 
олдим. У ҳам хурсанд. Энди икки азамат ҳам таҳри-
риятда ишлайди: бири газетада, бири журналда. 

Қанот боғлаб ишга келаман. Башанг кийинган, 
бўйинбоғ таққан басавлат кишилар билан гаплаша-
ман, улар иш буюрса, хурсанд бўлиб бажараман. 

Тўғри-да, кечагина қишлоқда тупроқ кечиб юр-
ган, ўқитувчилардан бошқа “культурный” одамни 
кўрмаган ўсмир учун таҳририят ходимлари басавлат 
кўринмайдими? Улар орасида элга таниқли ижод-
корлар ҳам бор эди: профессор Лазиз Қаюмов, 
шоир Ёнғин Мирзо, таржимонлар Миад Ҳакимов, 
Санжар Тилла, ёзувчи, таржимон Эркин Носиров, 
ёш шоиралар Гулчеҳра Жўраева, Муҳаббат Туро-
бова, ёш ёзувчи Абдуқаҳҳор Иброҳимов. Шундай 
одамлар билан бирга ишлаш, уларнинг суҳбатидан 
баҳраманд бўлиш, улар билан бир дастурхонда 
овқатланиш қандай шараф эди ўша пайтлар. Наза-
римда, чинакам бахт қуши қўнган эди бошимга. 

Аммо кейинчалик маълум бўлдики, бу қуш бир 
қўниб, дарров учиб кетган экан. Гап шундаки, мен 
ишлаётган ўрин бир аёлнинг штати бўлиб, у туғруқ 
таътилига кетган экан. Орадан бир-бир ярим ой ўтиб 
бояги аёлнинг таътили тугаб, ишга чиқди. Менинг 
тарвузим қўлтиғимдан тушиб, ҳафсалам пир бўлди. 
Бу орада олдин ишлаётган жойимдан бўшаб келган-
ман (бунинг ҳам ўз тарихи бор, мавриди билан ай-
тиб бераман). Кимга нима дейишни билмай гангиб 
юрдим бир-икки кун. Шундай паришон кезларимда 
Миад ака чақириб қолди. 

– Ҳа, ёш кадр, нимага бўшашиб юрибсан? – 
деди. Мен индамадим. – Имлога қалайсан? 

– Яхши... Мактабда аъло баҳоларга ўқиганман. 
– Бўлмаса гап бундай, – деди. Миад аканинг 

гавдаси кичкина бўлса-да, овози йўғон, шошилмай, 
салмоқлаб гапирарди. – Бир корректоримиз отпус-
кага кетяпти, бир ой шунинг ўрнида ишлаб турасан. 
Нима дейсан? 

Мен нима дердим, жон дейман. 
– Хўп, – дедим. 

– У ёғини яна кўрамиз, – деди масъул котиб. 
Шундай қилиб, уч-тўрт ой ким таътилга кетса, 

шунинг ўрнида ишлаб юрдим. Охири мусаҳҳиҳ ва-
зифасига доимий ишга қабул қилиндим.

ОЛИЖАНОБЛИК
Мен таҳририятга ишга кирдим, деб ҳаволаниб 

юраверибман. Орадан ўн кунлар ўтгач, ходимлар 
бўлимига чақиришди. У пайтларда барча газета ва 
журналлар Ўзкомпартия Марказий комитетининг 
бирлашган нашриётига (ҳозирги “Шарқ” компания-
си) қарар, таҳририятларнинг ходимлар бўлими ҳам, 
бухгалтерияси ҳам ўша нашриёт ихтиёрида эди. 

Ходимлар бўлимига бордим. Мутасадди аёл 
меҳнат дафтарчамни сўради. Ҳали олдинги иш 
жойимдан олмаганимни айтдим. Эртагаёқ олиб ке-
либ топшир, акс ҳолда буйруқ чиқмайди, яъни ишга 
қабул қилинмайсан, деди. 

Бу гапни эшитиб, ўша куниёқ олдинги иш жо йим-
га – “СМУ-12” деган қурилиш-монтаж ташкилотига 
югурдим. Бошлиқнинг олдига кирдим. Сочларига оқ 
оралаган, қотмадан келган рус киши экан. Ниҳоятда 
совуқ гаплашди. Устига-устак менинг русча гапири-
шим ҳам ҳалигидай. У ҳамма нарсани билар экан, ни-
мага шунча кун ишга келмадинг, деди. Каловланиб 
қолдим, Худо кечирсин, деб хаёлимга келган ёлғонни 

тўқидим: “Касал бўлиб қолдим”. Бир туки ҳам қилт 
этмай ўтирган бошлиқ чўнтагидан тароғини олиб 
сочини таради. Елкасига соч толалари тушди шекил-
ли, ўнг қўли билан чап елкасини, чап қўли билан ўнг 
елкасини қоқди. Шу аснода, касал бўлган бўлсанг 
“больничний” қани, деди. Мен бу сўзни биринчи мар-
та эшитаётган эдим, қандай жавоб беришни билмай, 
кўзимни мўлтиратиб жим турдим. Бошлиқ аҳволим-
ни, аниқроғи, ёлғон гапирганимни сезди ва гапни 
чўзишдан фойда йўқлигини ўйлаб, сени “47-статья” 
билан бўшатаман, деди. Шу пайтда мени қайси мод-
да билан бўшатишининг нима аҳамияти бор (”47-ста-
тья” нимаю унда қандай чоралар ёзилганини қаёқдан 
билай), бўшатса бўлди. Шу боис бирдан, ўзимча ай-
ниб қолмасин деб ўйладим, шекилли, майли, дедим. 
Бошлиқ менга негадир жилмайиб қаради ва олдимга 
бир варақ қоғоз ташлади, ариза ёз, русча ёз, деди. 
Дарров ариза ёздим, нима деб ёзганим ёдимда йўқ. 
Бошлиқ аризамни ўқимади ҳам, қоғознинг юқори 
қисми чап томонига нималардир ёзди, имзо қўйди. 
Ма, кадрлар бўлимига олиб бор, деди. Бошлиқнинг 
идораси Чилонзорнинг қайсидир мавзесида, ходим-
лар бўлими “Етти терак” кўчасида эди. 

Мен хурсанд ҳолда аризани кўтариб ходимлар  
бўлимига келдим. Эллик ёшлар атрофидаги қот-
ма, новча киши ўтирган экан. Бу одам ходимлар 
бўлими бошлиғи экан. Аризамни бердим. Сийрак 
сочларини орқасига силлиқ тараган бу киши, ҳой-
наҳой яҳудий бўлса керак, аризамни ўқиб ўрнидан 
турди. Менга узоқ тикилди. Унинг ҳолати ҳамон кўз 
ўнгимда турибди. 

– Ўғлим, – деди босиқ овозда. – Сен умрингда 
биринчи марта меҳнат дафтарчаси оляпсан, шун-
дайми? – Мен маъқуллаб бош ирғадим, чунки 
меҳнат дафтарчаси қанақа бўлишини ҳали кўрмаган 
эдим. – Қирқ еттинчи статья билан бўшатилсин, деб 
ёзибди-ку бошлиқ. 

– Майли, бўшатаверинг, – дедим ҳовлиқиб. 
Ходимлар бўлими бошлиғи менга ачинганнамо 

қаради. 
– Қирқ еттинчи статья нима эканини, унда нима 

ёзилганини биласанми? 
– Йўқ, – дедим. 
– Кўриниб турибди... Бу статья билан бўшатсам, 

сен олти ойгача ишга кира олмайсан. 
– Нега? – дедим бўшашиб. Эндигина ниятимга 

етдим, таҳририятга ишга кирдим, деб мақтаниб юр-
ганим нима бўлади? Хаёлимга минг хил фикр кел-
ди. 

– Чунки “47-статья”да шундай ёзилган. Буям 
майли, олти ой ўтар, аммо ундан кейин ҳам ун-
ча-мунча одам ишга олмайди, бу йигит аввал бош-
дан бетартиб экан, деб ўйлайди. Бир умр ҳаёт йў-
лингда қора ёрлиқ бўлиб қолади бу. 

Оёқ-қўлим бўшашиб, тилим калимага келмай 
қолди. Оғир сукунат чўкди. 

– Менга қара, ўғлим, – деди ходимлар бўлими 
бошлиғи. – Яхшиям менга кирибсан... Энди гап бун-
дай, мен меҳнат дафтарчангга ўз аризасига биноан 
бўшатилсин, деб ёзиб бераман. Фақат сендан ил-
тимос, бу гапларни ҳеч кимга айтма, кейин қаерда, 
ким бўлиб ишласанг ҳам, тартиб, қонун-қоидани 
буз ма. Тушунарлими? Бу сенга сабоқ бўлсин. 

Мен бу гаплардан довдираб қолдим. Наҳотки, 
шундай олижаноб инсонлар бўлса?.. 

...Ҳар гал меҳнат дафтарчамни қўлга олганимда 
ўша суҳбат эсимга тушади, ходимлар бўлими му-
дири – мошкичири сочларини орқасига силлиқ 
тараган ¬новча, қотма киши, олижаноб инсон кўз 
ўнгимда гавдаланади. 

Бир нарса армон бўлиб қолди. Анча пайтгача 
ўша одам ҳақида ўйлаб юрдим. Бир олдига ўтиб, 
миннатдорлик билдириб келаман, деб мўлжал 
қилдим. Аммо бугун-эрта, иш кўп, деган баҳоналар 
билан ният амалга ошмади. Аслида бу ҳафсаласиз-
ликдан бошқа нарса эмасди. Қачонки ўша воқеа 
эсимга тушса ўзимни койийман. Ушбу сатрларни 
ҳам виждоним олдида бир таскин сифатида ёздим.

ОҒЗИ КАТТА ЙИГИТ
Миад Ҳакимов жуссаси кичик, паст бўйли бўл-

са-да, ошна-оғайнилари гавдали, савлатли одамлар 
эди. Наби Раҳимов, Мирзиёд Мирзоҳидов, Шукур 
Бурҳонов, Низом Комилов, яна мен танимайдиган 
бир қанча инсонлар у кишининг олдига тез-тез 
келиб туришарди. Уларни кўриш, иложи бўлса 
суҳбатини эшитиш мен учун қизиқарли эди. Ахир, 
Шукур Бурҳонов ёки Наби Раҳимов билан қўл бериб 
кўришиш, суҳбатини тинглаш ҳаммага ҳам насиб 
этавермасди-да. Бахтимга шундай машҳур меҳмон-
лар келганида Миад ака мени чақириб, у-бу ишни 
буюрарди. 

Одатдагидек, масъул котиб чақириб, қолди. 
Кирсам Шукур Бурҳонов ўтирибди. Салом-аликдан 
кейин Миад ака қўлимга чойнакни тутқазди. 

– Пастда чойхона бор, биласан-а, – деди. – Маҳ-
муд мўйловнинг чойхонаси. Ўша ердан бир чойнак 
аччиқ кўк чой дамлаб кел. 

”Навоий, 30”нинг ёнида машҳур лағмонхона 
бўларди. Маҳмуд ака деган одам бошлиғи эди, 
шекилли. Шунинг учун бўлса керак, ҳамма Маҳ-
муд мўйловнинг чойхонаси, дерди. У ерда уйғурча 
чўзма лағмон қилишар, шу лағмондан ейиш учун 
шаҳарнинг турли томонларидан хўрандалар келар-
ди (у пайтларда бундай лағмонхоналар кам бўлган). 

– Хўп, – дедим-да, чойнакни олдим. 
Миад ака Шукур Бурҳоновга мени мақтаб қўйди: 
– Қўл-оёғи чаққон, меҳнаткаш бола. 
Шукур Бурҳонов менга диққат билан разм солди. 
– Манга ўхшаган оғзи катта йигит экан, – деди 

гулдираган овозда. – Келажакда катта одам бўла-
ди. Омадингни берсин, йигит. 

Мен раҳмат айтиб, Маҳмуд мўйловнинг чойхо-
насига югурдим.

«ЎЗЛАРИДАН СЎРАСАК»
Таҳририятга ишга кирган кезларим қувончимнинг 

чеки-чегараси йўқ эди. Бу даргоҳга кунда-кунора би-
рон таниқли шоир ёки ёзувчи, артист ёхуд олим келар, 
уларни кўриш, баъзилари билан қўл бериб саломла-
шиш имкони туғилганидан бошим кўкка етарди. Чун-
ки уларнинг аксариятини сиртдан билар, асарларини 
ўқиган эдим. Аммо бундай таниқли инсонлар билан 
юзма-юз учрашишни фақат орзу қилганман, холос. 
Ана шу орзум амалга ошаётганидан суюнардим. 

Атоқли ёзувчи ва шоирларга шеърми, мақолами 
буюртма қилинар, тайёр бўлгандан кейин уйига бо-
риб олиб келинарди. Бу вазифа кўпинча каминага 
юклатилар ва бундан хафа бўлмас, аксинча, севи-
нар эдим. Баҳонада машҳур бир шоир ёки ёзув-
чининг кўриш, у билан салом-алик қилиш имкони 
пайдо бўларди. 

Миад ака менга кимнингдир уй манзили ёзил-
ган бир парча қоғоз берарди-да, ёш кадр, мана шу 
адресга борасан, шеър (ёки мақола) беради, олиб ке-
ласан, дерди. Бир куни Миад ака хонасига чақирди. 

– Мақсуд Шайхзодани биласанми? – деди. 
– Ҳа, – дедим. 
– Ўзини кўрганмисан? 
– Йўқ. 
– Унда бугун кўрасан, – у қўлимга одатдагидек 

кичкина қоғозча узатди. – Мана, Шайх аканинг (кўп-
чилик Шайхзодани Шайх ака дерди) адреси. Бора-
сан, озарбойжон шоиридан таржима беради. Шуни 
олиб келасан. 

– Хўп, – дедим хурсанд бўлиб. 
Миад ака кулиб қўшимча қилди: 
– Шайх ака “Ўзларидан сўрасак” дейди. Довди-

раб қолма тағин. Бу у кишининг ҳол-аҳвол сўрагани 
бўлади. Тушундингми? Чоп энди, Шайх ака кутиб 
ўтирибди. 

Бешёғочдаги мутахассислар уйи деб аталадиган 
“дом”ни топиб бордим. Хотирам панд бермаса, ик-
кинчи қаватга чиқдим. Эшик қўнғироғини босдим. 
Аёл киши очди эшикни. Домланинг аёли бўлса ке-
рак, деб ўйладим. Ўзимни таништирдим. Ичкарига 
таклиф қилди. Домла ўтирган хонага бошлади. Ки-
риб салом бердим. Миад ака айтгандай, Шайхзода 
домла гулдираган овозда: 

– Ўзларидан сўрасак, – дедилар. – Исм-ша-
рифлари нима? 

Айтдим. 
– Жуда яхши. Демак, Муҳаммадқул Ҳазратқул 

ўғиллари, шундайми? 
Шундай деган маънода бош ирғадим. Таржима-

ни тайёрлаб қўйган эканлар, қўлимга тутқаздилар. 
– Редакциянинг заказини бажариб қўйганмиз. 

Мана шуни Миад Ҳаким ўғилларига берасиз, – де-
дилар. 

Хайрлашиб, таҳририятга югурдим. 
Бу Мақсуд Шайхзода билан менинг биринчи ва 

сўнгги учрашувим эканини ўшанда қаёқдан билиб-
ман. Орадан кўп ўтмай Шайхзода муаллим бу фо-
ний дунёни тарк этди. 

Ўша учрашув ҳамон кўз ўнгимда, ҳар гал ўша 
қисқа, жуда қисқа мулоқотни эсласам, қулоқларим 
остида ул зотнинг гулдираган овози жаранглайди.

«Я ПРОСТИЛА»
Ўша гастроль кунлари халқ артистлари, ёши кат-

та санъаткорлар “Москва” меҳмонхонасида, ёшлар 
Москванинг чеккароқ мавзесидаги “Балтика” меҳ-
монхонасида турди. Мен, телевидениедан борган 
Эгамберди Мусаев ҳам ёшлар қаторида эдик. Ҳар 
кун спектаклдан кейин махсус автобус Малий театр 
олдидан “Балтика” меҳмонхонасига олиб боради. 

Бир куни энди ухламоқчи бўлиб ётган эдим, Ўсар 
(бош режиссёр Баҳодир Йўлдошевнинг ёрдамчиси) 
ҳовлиқиб кириб келди. 

– Ака, тез юринг, Эркин аканинг мазаси қочиб 
қолди, – деди. 

– Нимага мазаси қочади? Ҳозир бирга келдик, 
туппа-тузук эди-ку? 

– Билмадим... Тезроқ юринг, дўхтир чақириш 
керак. 

Ўсар – жуссаси кичкина, бўйи бир метрдан сал 
баландроқ, аммо жуда чаққон, ҳар нарсадан хабар-
дор, гапга чечан, оғирнинг устидан, енгилнинг ости-
дан ўтадиган уддабурон йигит. У шундай гапирар-
дики, ростдан ҳам Эркин Комиловнинг аҳволи оғир 
деган хаёлга борарди ҳар қандай одам. 

Апил-тапил кийиниб, Эркиннинг хонасига югур-
дим. Кирсам Эркин яланғоч ётибди каравотда. Бу-
тун бадани қизариб кетган, баъзи жойлари шиш-
ганга ҳам ўхшайди. Ўсар мендан олдин бошқаларни 
ҳам чақирган шекилли, уч-тўрт киши ўтирарди ол-
дида. Қўрқиб кетдим. 

– Нима бўлди? Дўхтир чақирдиларингми? 
Эгамберди Мусаев ҳам шу ерда экан. – 
”Тез ёрдам”га қўнғироқ қилдик, – деди Эгам-

берди. – Ҳозир келиб қолади. 
Маълум бўлишича, спектакль бошланишидан 

олдин Эркин ўзини сал лоҳас сезибди, шамолла-
дим деб қандайдир дори ичибди. Дори реакция 
бериб, аллергиясини қўзитиб юборибди. Ўша куни 
“Келинлар қўзғолони” эди. Бу спектаклда Эркин 
мухбир ролини ижро этарди. 

Эркин оғир бемор каби инқиллаб гапирди: 
– Спектаклни базўр ўйнадим... Ролим тугаши 

билан чиқиб кетдим. Эътибор берган бўлсанг, пок-
лонга ҳам чиқолмадим. 

Эркин Комилов билан бир вақтда ўқиганмиз: 
мен Тошкент давлат университетида, у Театр ва рас-
сомлик санъат институтида. Қачон, қаерда, қандай 
танишганмиз эсимда йўқ. Аммо худди болаликдан 
танишлардай, синфдош жўралардай қадрдон бўлиб 
кетганмиз, оилавий борди-келдиларимиз бор. Шу 
туфайли бир-биримизга сенсираб мурожаат қила-
миз. 

”Тез ёрдам” келди. Врач ёшгина, келишган, ис-
тараси иссиқ жувон экан. Эркинни кўриши билан 
“Боже мой, какая сильная аллергия” деди. Қон бо-
симини ўлчади, фонендоскопини қўйиб, юрак ури-
шини эшитди. Нима бўлди, деб сўради. 

– Я простила, – деди Эркин. – Потом... 
Ҳамма кулиб юборди. Врач ҳам ўзини тутолма-

ди. Эркин булар нимага кулади, деб ҳайрон. Эгам-
берди бўлган воқеани тушунтириб берди. Врач 
“понятна” деди-да, бирга келган шеригига қанақа 
дорилардан укол қилишни буюрди. Қараб туриб-
ман Эркиннинг икки кўзи врачда. Аввалига ундан 
мадад кутиб кўз узмаяпти, деб ўйладим. Шу маҳал 
нима дейди денг: 

– Маматқул, қара, кўзлари жуда чиройли 
экан-а... Кулиши ҳам ёқимли, – деса бўладими! 

Яна ҳамма кулиб юборди. Бу сафар врач ҳайрон: 
булар нега куляпти, деб. Ҳатто бироз қизарди ҳам. 
Буни кўриб Эркиннинг касали ҳам эсидан чиқдими 
ёки укол дарров таъсир қилдими, сайрай бошлади. 

– Юзларини қара, нақш олмадай. 
– Э, ўчир, – дедим. – Касалмисан ё ҳаммани 

лақиллатиб ётибсанми? 
Уколнинг таъсирини кузатиб ўтирган врач Эр-

киндан сўради: 

– Как вы себя чувствуйте? Легчи? 
Эркин кўзлари ўйноқлаб мендан сўради: 
– Нима деяпти? 
Ҳазил қилгим келди: 
– Жим ётмасанг ўласан, деяпти. 
Эркин ҳингир-ҳингир кулди, кўзини врачдан уз-

майди. 
– Жа гапни опқочасан-да журналистман, деб. 

Аҳволингиз қалай, деяпти-ку, – деди. 
– Тушунаётган экансан, нимага мендан сўрай-

сан? 
– Сен ҳам тушунаяпсанми-йўқми, билмоқчи 

бўлдим-да, – деди ҳиринглаб. 
Мен ўзимни жаҳли чиққан каби кўрсатиб, Ўсарга 

қарадим. 
– Шунча одамни уйқудан қолдириб, нимага 

ваҳима қилиб юрибсан? – дедим. – Буни бало ҳам 
урмайди. Бу қип-қизил артист-ку. 

Эркин энди баралла кулди: 
– Мухбир ролини ўйнасам мухбир бўлиб қолар-

мидим?.. Мен актёрман, билдингми, зўр актёрман. 
Шукур Бурҳоннинг шогирдиман. 

– Шукур ака сенга ўхшаган майнавозчимас, – 
дедим. 

”Тез ёрдам” кетди. Биз ҳам тарқалдик.

«ЯХШИ ЁЗИБСАН»
Шоир Ёнғин Мирзо бўлим мудири, шоир Ота-

ёр ва мен адабий ходим эдик, Отаёр кино санъати 
билан, мен театр санъати билан шуғулланар эдим. 
Иш жараёнида театрлар жамоалари билан яқинла-
шиб кетдим. Айниқса, Ҳамза номидаги ўзбек дав-
лат академик драма театри (ҳозирги Миллий театр) 
санъаткорлари билан қадрдонлашиб қолдим. Улар 
қаерга гастролга йўл олса, мен ҳам бирга борардим. 

Театр жамоаси 1977 йил апрель ойида Москвага 
гастролга жўнади. Москвадаги “Малий театр” саҳ-
насида “Инқилоб тонги”, “Қиёмат қарз”, “Келинлар 
қўзғолони”, “Мен Чилига ишонаман” каби спектакл-
лар намойиш этилди. Шу воқеанинг гувоҳи сифа-
тида айтаманки, театримизнинг ҳар бир спектакли 
аншлаг бўлди. Бу совет замонида миллий театр 
учун катта воқеа эди. 

Гастроль бошланишидан олдин ва гастроль да-
вомида ҳар куни материал жўнатиб турдим газета-
га. У вақтларда ҳозирги техник имкониятлар қаёқда 
дейсиз! Уйга хотинимга телефонда айтиб тураман, 
у ёзиб олиб, кейин машинкада кўчиради. Сўнгра 
таҳририятга элтиб беради. 

Бир куни тушликда “Москва” меҳмонхонасининг 
ресторанига овқатлангани кирдик. Кимдир менга 
сизни Шукур ака чақиряпти, деди. Қарасам уч-тўрт 
стол нарида Шукур Бурҳонов ўтирибди, бир ўзи. 
Бордим, салом-алик қилдик. 

– Ўтир, – деди Шукур ака ёнидан жой кўрсатиб. 
– Ўлмас аканг (Ўлмас Умарбеков) телефон қилди. 
“Қиёмат қарз” ҳақида ёзган экансан. Москванинг 
катта-катта олимларининг гапини берибсан. Яхши 
ёзибсан. Ўлмас акангга маъқул бўпти. Раҳмат айтди 
санга. 

Бу гапдан хурсанд бўлдим. Ахир, ёш мухбирга 
Шукур Бурҳоновдай улуғ актёр, Ўлмас Умарбе-
ковдай ёзувчи ва драматург яхши фикр билдирса 
қувонмайдими? Шукур акага миннатдорлик билди-
риб, ўрнимдан турдим. 

– Қаёққа? – деди улуғ актёр ўзига хос жарангдор 
овозда. 

– Шерикларимнинг олдига борай. 
Шукур ака қўлини силтади. 
– Ўтир, бирга овқатланамиз. Шерикларинг ўзла-

ри овқатланаверсин, – деди. 
Ноилож ўтирдим. Албатта Шукур Бурҳоновдай 

буюк актёр билан бир столда ўтириш, бирга овқат-
ланиш ҳар ким учун, айниқса, мен каби ёш мухбир 
учун катта шараф. Аммо хижолат бўлдим, шерикла-
рим гўё мени сурбетлик билан машҳур санъаткор-
нинг ёнига ўтириб олди, деб ўйлаётгандай туюлди. 
Шу ўйларимни сезгандай менга таскин берди Шу-
кур ака: 

– Хижолат бўлма. Ҳамма билиб турибди ўзинг 
келмаганингни менинг ёнимга... Шукур Бурҳон – на-
родний артист СССР, ўзи чақирмаса ҳеч ким ўзича 
унинг олдига келмайди, тем более овқатга, – дея 
гулдирак овозда кулди. 

Очиғи, тортиниб, ийманиб овқатландим. У ки-
шининг салобати босди. 

Овқатни еб бўлгач, пул тўлаш учун чўнтагимни 
кавлаётган эдим, қўлимни ушлади.

– Сан жим ўтир. Шукур Бурҳонни пули таварук. 
Ўша “таварук” пулга еган овқатим, гарчи унча та-

тимаган бўлса-да, ҳамманинг ҳавасини келтиргани 
рост.

Маматқул ҲАЗРАТҚУЛОВ

ÊÈÒÎÁÈÌ È×ÐÀ ÑÅÍ ÁÎÐÑÀÍ

Ёзувчи Маматқул Ҳазратқулов кундаликлари, эсдалик-

лари, хотиралари асосида “Китобим ичра сен борсан” де-

ган китоб ёзди. Унда адиб болалик ва ёшлик йиллари, жур-

налистика ва адабиётга кириб келишидаги машаққатлар, 

ҳаёти давомида кўрган-кечирганлари, устозлари, сафдош-

лари, ҳамкасблари ҳақида ҳикоя қилади. Китобни “Янги ки-

тоб” нашриёти чоп этди.

Қуйида шу китобга кирган айрим лавҳаларни эътибо-

рингизга ҳавола қилмоқдамиз.

Суратда (ўнгдан): Жалолиддин Сафоев, Ёдгор Саъдиев, Эркин Комилов, Ашурали Жўраев, 
 Маматқул Хазратқулов, Ёқубжон Хўжамбердиев (1980 йиллар).

ЖУМА КУНЛАРИ 
ЧИҚАДИ

Сотувда нархи эркин.

Болакай кун бўйи Малланинг ортидан 
эргашиб юради. Гоҳ Малла унинг ортидан 
эргашади. Гоҳида болакайга қулоқ сол-
май уйдан узоқлашиб, далада ишлаётган 
одамлар ёнига лўккиллаб кетиб қолади. 
Болакай уни чақириш учун  девордек қа-
лин ўсган, баъзилари қуруқ таёққа айла-
ниб қолган ёввойи ўтлар орасига киришга 

уринади. Овози заифгина чиқади: 
– Малла, кел, буёққа кел, – дейди. 

Малла эшитмайди. Боланинг ичига у 
кетиб қолса нимадир, жуда ёмон нарса 
содир  бўладиган қўрқинч қамалиб олган. 
Қуёшда қорайиб кетган чўпдек озғин оёқ-
чаларини ерга тепиниб-тепиниб уради. 
Малла ҳар замонда бошини буриб, “шош-
май тур, бироз айланиб олай “, дегандай 
қараб қўяди. Тумшуғини янги ағдарилган 
юмшоқ  тупроққа тиқади.

Болакайнинг баттар хуноби ортади. Ер 
эгаларидан ҳайиқишни ҳам унутиб, оёғи-
га  ботаётган илдизларга парво қилмай, 
тиззагача тупроққа кўмилиб Малласига 
етиб олади. Билакларини бўйнига чир-
маштириб суйкаланади.  

Болакайга қуёшнинг қизариб ботиши 
ёқади. Маллани тортқилаб ўтиришга ун-
дайди. Иккови қуёшни астойдил томоша 
қилади. Қип-қизил шафақ ер бағрига 
ястаниб олганида онасининг машинаси 

муюлишдан айланади. Ҳамма нарсани 
унутиб ўша тарафга шамолдек учади. 

”Ойижон-ойижон” дейди. Рўпараси-
дан келаётган қоп-қора баҳайбат машина 
онаси расмда кўрсатган каттакон кемага 
ўхшайди. Қувончи ичига сиғмай, маши-

нанинг орқа эшигидан юмшоқ ўриндиққа 
ўрнашиб олади. Онасининг нигоҳидан 
кир бўлиб кетган тиззаларига қараб гу-
ноҳкорона табассум қилади. Эрталабдан 
кўчага чиққанини, ҳали уйгаям бормай, 
бир тўғрам нон емай юргани тўғрисидаги 
таъналар қулоғига кирса-да, ойисининг 
келгани ҳаммасидан яхшилигидан ҳузур-
ланади. Бир унга бир йўлга қараб ноли-
ганча рулни бошқариб бораётган ҳамма-
дан зўр, ҳаммадан кучли онасига киприк 
қоқмай тикилади.

– Стол устидаги овқат шундайича  
турибди. Бунча қулоқсиз боласан? Мал-
ланинг кетидан юравериб, иркит бўлиб 
кетганингни қара!

Болакай ошхонада овқатга уннаётган 
онасининг оёқларидан қучоқлаб олгиси 
келади. “Ваннага кир” деган топшириқ-
ни парвосиз қабул қилади. Елкасидан 
тортқилаб ювиниш хонасига киритиб, 

устидан  сув ни очиб чиқиб кетгани, зар-
далари ҳам ёқади.  

– Бўл, тез-тез овқатингни е, кейин 
ухлайсан! 

Қошиқни оғзига узатиб, телефон кав-
лаётган онасининг  пешонасига тушган 

сочларини ўйнамоқчи бўлади.  
– Тек, жеркиб беради қўлчани нари 

суриб.
Ўринга кирган миттигина жуссаси 

устидан чойшабни ёпаркан, онаси пешо-
насидан ўпиб қўяди. Болакайнинг ичида 
Малласи кундузи экинзорга кетиб қол-
гандагидек нимадир потирлайди.  

Кўча эшик занжирини тушириб, уни 
аллақачон ухлаган гумонда чиқиб кетаёт-
ган онасининг орқасидан каравотдан оёқ-
чаларини осилтирган кўйи  қараб туради.

– Ойи, – дейди. 
– Ойи кетманг, – дейди.
Овози ичидан чиқмаётганини билмай-

ди. 
Ҳовлига ўтиши билан Малла ёнида 

пайдо бўлади. Яна унинг бўйнига осила-
ди. Зимистон кечада икки жуфт кўз ялти-
райди. Болакай ёшларини сидириб ҳали-
гина қуёш кириб кетган тарафга қарайди. 
Бақиргиси келади. 

– Доим қизариб турсанг нима бўла-
ди?! Йўқолиб кетмаганинг яхши-ку?  
Эртага келасан-а, эртага ҳеч қаерга кет-
майсан! Эшитаяпсанми?! Эртага  мени 
айтганим бўлади?! Эртага Малла билан 
сени мана шу жойда кутиб ўтираман... 
Сен менинг қуёшимсан...

Малла болакайнинг юзидан оқаётган 
ёшларини узун тилининг учида оҳиста 
ялаб қўяди.  Бир-икки қадам нарига 
юриб, атрофни айланиб қайтади. Ко-
ронғуликка қадалган кўзлари шишадек 
ялтирайди. 

Болакай ҳамон бурнини тортиб, шил-
қил лаганча гапиришдан тўхтамасди.

Муҳаббат САФОЕВА

БОЛАЛАР БЕКАТИ

МАЛЛА
ØØ

У эшикни тақиллатмасдан очди ва 
остонаданоқ менга қўлини чўзди:

– Петренко.
– Жуда хурсандман, – мен сўзларни 

тишини орасидан ёлғон гапирдим чиқа-
риб ва ўзимни танитдим. 

– Кўряпман, ҳар хил нарсалар 
ёзяпсиз.

– Ҳа, ёзаяпман.
– Мен эса сизни  кузатяпман!... Ҳи, 

ҳи... аммо айғоқчиларга ўхшаб эмас, 
шунчаки… сизнинг адабиётимиздаги 
муваффақиятларингизни. 

Мен миннатдорликка ўхшаш нима-
ларнидир минғирладим.

– Кечирасиз, мен сизнинг  “Елимба-
лиқ” ҳикоянгизни  ўқигандим.

– Янглишяпсиз, бу Чеховнинг 
ҳикояси.

– Наҳотки? Бутунлай сизнинг 
услубингизда ёзилган.

Бу жўн мақтовга кулиб қўяқолдим.
– Худо ҳаққи, хотинимга ҳам айтаман: 

Глашенкани, биласанми?..
– Узр, – чақирилмаган меҳмонимнинг 

гапини бўлдим, – сизга қандай фойдам 
тегиши мумкин?

– Худойим-эй... Сизнингми? Сизнинг 
ҳар бир сўзингизни мармарга ўйиб ёзиш 
керак... Мактабларда – агар мен вазир 
бўлганимда – ҳикояларингизни “а”сидан 
“я”сигача ёддан ўқишга мажбур қилар-
дим. Масалан, сизнинг “Диконька яқи-
нидаги қишлоқда” асарингиз...

– Меники эмас, Гоголники.
У сурбетларча кўзини қисди: 
– Ҳа-я, агар ўзингиз айтмаганингиз-

да ишонмасдим. Ўқиган одам, буни сиз 
ёзгансиз, деб ўйлайди. Аммо сиз ёзга-
нингизда яна ҳам ёрқинроқ чиқишини 
ҳис қилади. 

– Сиздан миннатдорман, – дедим ва 
муштумни қисдим.

– Сизнинг ҳар бир сатрингизда ис-
теъдод фавворадек отилиб турибди. 
Сиз яна мен ҳақимда бошқача хаёллар-
га бориб юрманг. Йўқ, мен чин юракдан, 
қалбимнинг туб-тубидан чиқариб айта-
япман. Мен қайта-қайта ўқийман, хоти-

нимга айтмоқчи бўламан-у 
айтолмайман, йиғи аралаш 
кулгу, кулгу аралаш кўз ёш 

айтишимга ҳалақит беради. Бир гал айт-
дим: “Глашенька”... бошқа лом-млим дея 
олмадим! Менинг кенжа ўғлим, уч ёшга 
тўлди, менга сизнинг китобингизни олиб 
келиб, “Ўтинг дад-да ...”, деди. Эпчил 
бола-да!

– Хўш! Кейин! – ўшқирдим мен.
Петренко энсасини қашиб сўради: 
– Нега сотувда сизнинг очиқ хатла-

рингиз, портретингиз  йўқ?
– Негаки... Негаки бурнимда хус-

нбузарим бор, – асабийлашиб жавоб 
бердим, перони сиёҳдонга сабрсизлик 
билан уриб.

Петренко хурсанд бўлиб кетди: 
– Худойим, бу арзимаган нарса. Тун-

да бурнингизга вазелин суриб олинг, 

эрталаб суратхонага борсангиз бўлаве-
ради.

– Миннатдорман.
Жимлик чўкди.
– Биласизми, – яна гапира бошлади 

Петренко, – мен ишонаманки, Толстой 
халақит бермаганда “Уруш ва тинчлик”ни 
сиз ёзармидингиз? Таажжубланяпсиз-
ми? Мутлақо беҳуда. Толстой ёзмаса ҳам 
бўларди, сиз ундан яхшироқ ёзардингиз.

Бирдан фикрим тиниқлашиб, унинг 
мақсадини англадим ва сўрадим:

– Қанча? 
– Икки рубл, яхшиси уч. Менга сиз-

нинг ўртоғингиз, у ҳам ёзувчи, ҳар гал 
уч рубл беради. “Ма, – дейди, – фақат 
жўнаб қол, менинг кайфиятимни бузма”. 
Бор гап шу, раҳмат. Мен сизнинг олдин-
гизга хафтада бир марта келаман, холос. 
Қайси кун келишимни ўзингиз танлашин-
гиз мумкин. Пулни берасиз ва шу заҳо-
тиёқ мен ғойиб бўламан. Кўплар мени 
ҳайдамоқчи бўлишди, аммо, барибир, 
кайфиятлари бузилди. Пулни бериб қу-
тилишни афзал кўришди. Уйимга бериб 
юборадиганлар ҳам бор: фақат келма, 
дейишди. Мен сешанба куни бўшман, 
ҳоҳласангиз

– Ҳа, ҳа, ҳа, – шошилдим мен. 
У миннатдор бўлиб қўлимни сиқди, 

уч сўмликни чўнтагига тиқди ва эшикка 
йўналди.

– Кечирасиз, энди, ҳар кимнинг ўз 
касби бор-да!

Рус тилидан  
Ҳабиб СИДДИҚ таржимаси.

ТАШРИФ
Исидор  ГУРЕВИЧ

ҲАЖВИЯ

ÎÁÓÍÀ – 2023ÎÁÓÍÀ – 2023

   “Ўзбекистон адабиёти ва санъати” 

газетасига 

2023 йил учун обуна давом этмоқда 

Қадрли газетхон!

– Мумтоз ва замонавий адабиётимизнинг энг сара намуналари, назмий ва насрий асарлар,  бадиий публицистикада акс этган 
давр нафаси билан ошно бўласиз;

– жаҳон адабиётидан энг яхши таржималар;
– адабиётшунос олимларнинг илмий-таҳлилий мақолалари;
– юртимиз ва жаҳон санъати янгиликлари, санъат ва маданият тадбирлари ҳақида таҳлилий мақолалар;
— Ижод мактабларида кўз очаётган булоқлар – ёш истеъдод эгаларининг энг сара машқлари билан йил 

давомида танишиб борасиз. Обуна Республика “Матбуот тарқатувчи” акциядорлик жамиятининг вилоят ва туман 
бўлимлари, “Ўзбекистон почтаси” акциядорлик жамиятининг вилоят ва туман бўлимлари, шунингдек, жамоатчи 
матбуот тарқатувчилар томонидан расмийлаштирилади. 

Тошкент шаҳрида матбуот тарқатиш дўконлари орқали ёки таҳририятнинг ўзида обуна  бўлиш ингиз мумкин. 

Нашр кўрсаткичи:  Якка шахслар учун – 222. Ташкилотлар учун – 223.

Суратда (чапдан): таниқли санъаткорлар Отаназар Матёқубов, 
 Маҳмуджон Тожибоев, Турғун Алиматов, Салоҳиддин Азизбоев, 

 Абдураҳмон Холтожиев, Рифатилла Қосимов, Қувондиқ Искандаров.

XIХ аср охирида юзага 
чиққан жадид тараққийпарвар-
ларининг ижтимоий ғоялари 
ХХ асрнинг бошларига келиб 
сиёсий ва амалий аҳамият касб 
эта бошлади. Жадид тараққий-
парварлари кейинги авлодлар 
қалбида озодликка интилиш, 
ислом дини ва ақидасига са-
доқат, ёрқин келажакка ишонч 
туйғуларини шакллантириш 

борасида чуқур из қолдирдилар. Бу тарихий жараёнда 
Ғози Юнуснинг (1887 – 1942) ҳам ўзига хос ўрни ва хиз-
мати бор. 

Ғози Юнус моҳир драматург, шоир, таржимон, театр 
танқидчиси, жасоратли публицист ва улкан ташкилот-
чи сифатида умрини Туркистон халқларининг маданий 

ЯНГИ НАШР савиясини оширишга бағишлади. “Иштирокиюн”, “Тур-
кистон”, “Қизил байроқ”, “Зарафшон”, “Нажот”, “Турон” 
газеталари ва “Ишчилар дунёси”, “Тонг”, “Билим ўчоғи”, 
“Муштум”, “Маориф ва ўқитувчи” журналларидаги мақо-
лалари ва бадиий ижод намуналари билан ўлканинг ижти-
моий-сиёсий, иқтисодий, маърифий ва маданий ҳаётини 

ёрқин тасвирлаб, миллий матбуотимиз тарихида улкан из 
қолдирди. 

Бир сўз билан айтганда, Ғози Юнус тараққийпарвар 
инсон сифатида қийинчиликларни мардонавор енгиб, 
халқнинг ҳақ-ҳуқуқларини дадил ҳимоя қилди. Бу йўлда 
чинакам жасорат намунасини кўрсатди. Адиб қуйидаги 
мисраларни ёзганида  қанчалар ҳақ эди:

Қайтмагайман, ҳеч қўрқмайман бу йўлдан,

Майли бўлсун кўз олдимда монеълар.

Йўлим тўсиб тиғ ўқталсин ёғийлар,

Умид учун кечмак керак бу чўлдан...

Вазирлар Маҳкамаси ҳузуридаги Қатағон қурбонлари 
хотираси давлат музейи томонидан Ғози Юнуснинг “Кўз 
очинг, Турон эли” деб номланган танланган асарлари 
(нашрга тайёрловчилар: тарих фанлари доктори, профес-
сор Б.Ҳасанов ва музей катта илмий ходими М.Алижонов) 
чоп этилди. 

Китобда Ғози Юнуснинг турли йилларда миллий мат-
буотда ўттизга яқин тахаллусда эълон қилинган шеър-
лари, “Турма хотираси ёхуд ҳақсизлик касофати” номли 
достони, долзарб мавзулардаги ижтимоий-сиёсий мақо-
лалари, фельетонлари, театршуносликка доир тақризла-
ри ҳамда драматургия жанридаги ижод намуналари ўқув-
чилар эътиборига ҳавола этилган. 

Муслимбек АЛИЖОНОВ,

 Вазирлар Маҳкамаси ҳузуридаги 

Қатағон қурбонлари хотираси давлат 

музейи катта илмий ходими

«КЎЗ ОЧИНГ, 
ТУРОН ЭЛИ»

Ўзбекистон Ёзувчилар уюшмаси 
жамоаси уюшма аъзоси, шоир ва тар-
жимон Фахриёр (Фахриддин Низо-
мов) га отаси 

НАСРИДДИН ҳожи отанинг

вафоти муносабати билан чуқур 
ҳамдардлик билдиради.

КИТОБ УЙЧАЛАРИ — ЗАМОН ДЕНГИЗИ

Файласуф Френсис Бекон: “Китоб замонлар денгизида саёҳат 
қилаётган ва ўзининг қимматбаҳо юкини авлодлардан-авлодлар-
га ташиётган ҳикмат кемасидир”, дейди. Тошкентнинг бир нечта 
боғида қурилган Китоб уйчалари ўша ҳикмат кемаларини бағрида 
олиб юрган денгизга ўхшайди.

Бугун Адиблар хиёбонидаги Китоб уйчаларини Ёзувчилар 
уюшмаси ҳомийлигида босилган китоблар билан тўлдирдик. Бу 
ишда меҳнаткаш касбдошлар жонбозлик кўрсатди.

Қувонарлиси, уйчаларда китоб қолдириб кетаётган ўқувчилар 
уларни ўзидан кейин ўқийдиган кишиларга хат битяпти. Демак, 
бизда улардан фойдаланиш маданияти шаклланяпти.

Хиёбонга келганда биз қолдирган китобларни шу ернинг ўзида 
ё уйга олиб кетиб ўқинг. Ўзингиздаги ўқилган китобларни эса Китоб 
уйчаларига олиб келинг. Улар жавонларда тургандан кўра, қўл-
ма-қўл бўлиб ўқилгани яхши. Шунда биз замонлар денгизида су-
заётган ҳикмат кемаларида ёруғлик уруғини авлодларга улашамиз.

Фозил ФАРҲОД

МАНГУ ЛАҲЗА


